
Алғысөз
Пән туралы қысқаша сипаттама: Адамдардың бар өмірі билікпен тығыз байланысты. Биліктің әсерін өз бойында сезінбеген немесе қандай формада болмасын оны жүзеге асырмаған адам жоқ шығар.
Билік адамдардың мүдделерін қорғайтын, олардың жоспарларын іске асыратын және қайшылықтар мен жанжалдарды реттеудің ең күшті құралы болып табылады.

Өзінің шығу тегі мен табиғаты жөнінен билік - әлеуметтік құбылыс. Ол қоғамдық өмірдің барлық салаларын: экономиканы, мәдениетті, ғылымды, білім беруді, отбасы саласын және де қоғамдық өмірден тыс саланы – жануарлар әлемін де қамтиды. 
Саяси билік қоғамның саяси жүйесіндегі қатынастар мен институттарды анықтайды. Тікелей және жанама түрде саяси билік қалған барлық қоғамдық жүйелердің – экономикалық, әлеуметтік және рухани салалардың дамуына ықпал етеді. Сондықтан саяси билік қазіргі саясаттану ғылымының орталық ұғымы, басты категориясы болып табылады.



Курстың мақсаты: «Саяси билік» пәнінің мақсаты студенттерді билік табиғаты, саяси және мемлекеттік биліктің қызмет етуі туралы жалпы біліммен қамтамасыз ету. 
Курс міндеттері:

-билік формасы мен құрылымы, мәні, ұғымы туралы студентке кешенді білім беру;

-билік теориялары бойынша билік негіздерін анықтау;

-әр түрлі бағыттар бойынша билік концепцияларын ашу;

 -саяси билік қасиеттерін зерттеу;

Курстан сіздің білетініңіз:

·  Қазақстанның тарихында саяси ойды, философияны, өнер мен ғылымды дамытуға үлес қосқан ғұлама ойшылдардың идеяларын, көзқарастары мен тұжырымдарын оқып үйрену. 

·  Қазіргі заманғы саяси ғылымның мәні мен ерекшеліктері туралы, ҚР саяси процесс туралы білім жинақтау. 

·  Алынған білімді еліміздің саяси өміріне білікті араласуда, саясаттанудың кәсіби қызметінде қолдану, қоғамның саяси жүйесінің тұрақты дамуына септігін тигізетін ұсыныстар әзірлей білу.

Сіздің үйренетініңіз:

«Саяси билік феномені»  пәнін оқыту нәтижесінде билік табиғаты жайлы жан-жақты білім алып шығасыз, басқарудың қыр-сыры туралы біліп, болашақ саясаттанушы ретінде билік қатынастарының ерекшеліктерін зерделейсіз.

Сіз дағдыланасыз:

Саяси билік пәні саяси саланың басқа да көптеген маңызды аспектілері бойынша кеңейтілген ақпараттар беретіндіктен, әмбебап ойлауды меңгересіз;
Қазақстан Республикасындағы мемлекеттік саяси биліктің мәселелерін талдай білу дағдысын қалыптастырасыз.

ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ

Пререквизиттер: Адамдардың бар өмірі билікпен тығыз байланысты. Биліктің әсерін өз бойында сезінбеген немесе қандай формада болмасын оны жүзеге асырмаған адам жоқ шығар.
Билік адамдардың мүдделерін қорғайтын, олардың жоспарларын іске асыратын және қайшылықтар мен жанжалдарды реттеудің ең күшті құралы болып табылады.

Өзінің шығу тегі мен табиғаты жөнінен билік - әлеуметтік құбылыс. Ол қоғамдық өмірдің барлық салаларын: экономиканы, мәдениетті, ғылымды, білім беруді, отбасы саласын және де қоғамдық өмірден тыс саланы – жануарлар әлемін де қамтиды. 
Саяси билік қоғамның саяси жүйесіндегі қатынастар мен институттарды анықтайды. Тікелей және жанама түрде саяси билік қалған барлық қоғамдық жүйелердің – экономикалық, әлеуметтік және рухани салалардың дамуына ықпал етеді. Сондықтан саяси билік қазіргі саясаттану ғылымының орталық ұғымы, басты категориясы болып табылады. 

Постреквизитер: Дербес пән ретіндегі «Саяси билік» курсы кәсіби білім берудегі бастылардың бірі болып табылады, сондықтан да оны оқыту философия, теориялық саясаттану, психология, әлеуметтану, құқық негіздері, әлеуметтік философия, саяси әлеуметтану секілді пәндерді меңгерумен тығыз байланысты. 

Курстың мақсаты: «Саяси билік құбылысы» пәнінің мақсаты студенттерді билік табиғаты, саяси және мемлекеттік биліктің қызмет етуі туралы жалпы біліммен қамтамасыз ету. 
Курс міндеттері:

-билік формасы мен құрылымы, мәні, ұғымы туралы студентке кешенді білім беру;

-билік теориялары бойынша билік негіздерін анықтау;

-әр түрлі бағыттар бойынша билік концепцияларын ашу;

 -саяси билік қасиеттерін зерттеу;

-Қазақстан Республикасындағы мемлекеттік саяси биліктің мәселелерін талдай білу дағдысын қалыптастыру.
Курстың құрылымы:
	Апта
	Тақырыптар атауы
	Сағаттар
	СӨЖ тақырыптары

	 
	Модуль 1. 

	
	

	1
	Дәріс (Д)1. Пәннің мақсат-міндеттерін айқындау. 1.2 Билік әлеуметтік құбылыс ретінде. 

1.2.1 “Билік” ұғымының анықтамасы. 1.2.2 Биліктің табиғатын түсіндіруші ғылыми тұжырымдамалар.
	02
	

	
	Семинар (С) 1. Биліктің мәні. 1.1 Билік үстемдік ретінде. 1.2 Билік түрлерінің сан-алуандығы. 1.2 Биліктің әлеуметтік маңызы.  
	21
	

	2
	Д.2. Биліктің мәнін анықтау барысында туындаған парадигмалар. 2.1-2.3 Телеологиялық,  бихевиористік, психологиялық, жүйелік, құрылымдық-қызметтік,  реляциондық тәсілдер ауқымындағы биліктің түсіндірмесі. 
	22
	

	
	С.2. Билік қоғамдық құбылыс ретінде.

2.1 Билікті жүзеге асырудың құралдары.

2.2-2.3. Билік түрлері: саяси, мемлекеттік, экономикалық және т.б.
	21
	

	3
	Д.3. Биліктің белгілері, сипаты, қызметі, құрылымы. 3.1 Биліктің сипаттамасы. 3.2 Биліктің психологиялық негіздері. 3.3 Биліктің қызметі.
	12
	СӨЖ-1. “Саяси ғылымдағы билік мәселесі” атты

эссе дайындау.

	
	С.З. Саяси ілімдер тарихындағы билік мәселесі. Биліктің деңгейлері. 3.1 Биліктің белгілері мен қасиеттері. 3.2 Биліктің психологиясы. 3.3 Биліктің атрибуттары 
	21
	

	
	Модуль 2. 
	2
	

	4
	Д.4 Биліктің негіздері мен ресурстары. 4.1 Биліктің құрылымы. 4.2 Биліктің негіздері мен ресурстары. 4.3 Билік етудің әдіс-тәсілдері.  
	22
	

	
	С.4. Билік жүргізу процесс ретінде 4.1 Билік ету үдерісі. 4.2 Биліктің құрамы. 4.3 Биліктің институционалдануы.
	21
	

	5
	Д.5 Саяси және мемлекеттік билік. Саяси билік ұғымы. 6.1 Саяси биліктің қасиеттері. 5.2 Саяси элита элитаның билеуші түрі ретінде 
	22
	

	
	С.5. Биліктегі тежемелік және тепе-теңдік ұстанымы. 5.1 Билік жүргізудегі мақсат пен құралдар. 5.2 Биліктің қабілеттері 
	21
	

	6
	Д.6. Саяси өкілеттілік ету. 5.1 «Өкілеттілік» ұғымы. 5.2 Өкілетті биліктің ерекшеліктері
	22
	СӨЖ-2. “Билік бөлінісі теориясы” деген тақырыпта баяндама жасау

	
	С.6. Саяси биліктің әмбебап және ерекше белгілері 6.1 Саяси билікке тән жалпы сипаттар. 6.2 Саяси билікке ғана тән ерекше белгілер.   
	21
	

	7
	Д.7. Саяси билік ұғымы және оны жүзеге асыру жолдары. 7.1-7.3 Демократиялық, авторитарлық тоталитарлық саяси биліктің ерекшеліктері. 
	22
	

	
	С.7. Саяси биліктің түрлі деңгейлеріне сайлау. 
7.1 Қоғамның саяси өміріндегі сайлаудың рөлі 
7.2. Сайлаудың түрлері.

7.3. Сайлаудың маңызы
	21
	

	8
	Д.8. Саяси биліктің принциптері мен механизмдері. 8.1 Саяси биліктің транспаренттілігі, ашықтығы, икемділігі. 8.2 Биліктің мақсатты бағыттылығы, заңдылығы, бірізділігі. 
	22
	

	
	С.8. Билеуші элитаның қалыптасу ерекшеліктері 8.1 Саяси элитаның рекрутталуы. 8.2 Мансап 8.3 Элитаның атрибуттары
	21
	

	9
	Д.9. Саяси биліктің жария және көлеңкелі  формалары. 9.1 Ресми билік. 9.2 Биліктегі «Сұр кардиналдар». 
	22
	СӨЖ – 3. “Заңдылық – биліктің негізі” атты тақырыпта пікір алмасу.

	
	С.9. Саяси билік жүргізу процесі 9.1 Саяси билікті жүзеге асыру тәсілдері. 9.2 Саяси биліктің деңгейлері.
	21
	

	10
	Д.10. Билік және қысым жасаушы топтар. 

10.1 Қысым жасаушы топтардың саясатқа әсері. 10.2 Лобби және билік 10.3 Сыбайлас жемқорлық
	22
	

	
	С.10. 10.1 Саяси биліктің әлеуметтік негізі. 10.2 Бағынудың саяси астары. 10.3 Саяси биліктің құралдары.  
	21
	

	11
	Д.11. Легитимділік. 11.1 Саяси биліктің легитимділігі ұғымы. 11.2 Билік легитимділігінің жіктелуі. 11.3 Орталық және жергілікті мемлекеттік билік
	22
	

	
	С.11. Билікке ықпал етуші факторлар. 11.1 Лобби. 11.2 Қысым жасау топтары. 11.3 Коррупция. 11.4 Мафия
	21
	

	12
	Д.12. Саяси биліктің легитимділігін жоғалтуы. 

12.1 Биліктің легитимділігін жоғалту себептері. 12.2 Халықтың билік органдарына сенім жоғалтуына ықпал ететін факторлар.
	22
	СӨЖ – 4. “ХХ ғасырдағы Қазақстандағы мемлекеттік биліктің ерекшелігі” деген тақырыпта пікір алмасу сабағын жүргізу

	
	С.12. Биліктің легитимділігінің негізі. 12.1 Легитимділіктің қайнар көзі. 12.2 Легитимділіктің түрлері
	21
	

	13
	Д.13.  Билік бөлінісі. 13.1 Билік бөліну теориясының негізін салушылар. 13.2 Билік бөлінісі теориясының мәні. 13.3 Өкілдік ету принциптері мен билік бөлінісі. 
	22
	

	
	С.13. Легитимділік. 13.1 Легитимділікке қол жеткізу саяси режимнің мақсаты ретінде. 13.2 Легитимділіктің негіздері
	21
	

	14
	Д.14. Легитимділіктің дағдарысқа ұшырауы және оны реттеу. 14.1 Халықтың наразылығын туындатушы жағымсыз факторлар. 14.2 Саяси билікті іштен шайқалтатын себептер. 
	22
	

	
	С.14. Саяси биліктің механизмдері. 14.1 Билік бөлінісі принципі. 14.2 Биліктің өкілдік етуі. 14.3 Билік қызметіне халықтық бақылау жасау. 
	21
	

	15
	Д.15. Егеменді Қазақстандағы мемлекеттік билік. 15.1 Қазақстан – президенттік республика. Қазақстанның тұңғыш Президенті Н.Ә. Назарбаев Қазақстанның ұлт көшбасшысы 15.2 Қазақстандағы парламентаризм. 15.3 Қазақстандағы сот билігі. 15.4 Қазақстандағы мемлекеттік жергілікті басқару және жергілікті өзін-өзі басқару
	22

СӨЖ: семестрде  5 жұмыс

Қортынды емтихан: емтихан сессиясы  кезінде

Білімдерді бағалау өлшеуіштері, баллдар %

	Бақылау жұмыстары.
	60

	Жекеленген апсырмалар (СӨЖ) 
	

	Қортынды емтихан.
	40



Аралық баылау өтілген алдыңғы дәрістер мен лабораториялық сабақтарда ( 7 апта соңында )
теориялық және практикалық мәселелер бойынша өткізіледі. Студентке теориялық сүрақтар және практикалық тапсырма  беріледі.
.
Білімдерді бағалау шкаласы:

	Бағаның әріптік баламасы.
	Бағаның 

сандық баламасы. (GPA)
	Баллдар %
	Дәстүрлі жүйе бойынша  бағалау системе

	A
	4
	95-100
	"Өте жақсы»

	«ә
	3,67
	«
	

	B+
	3,33
	85-89
	"Жақсы»

	B
	3
	80-84
	

	B-
	2,67
	75-79
	

	C+
	2,33
	70-74
	"Қанағаттанарлық"

	C
	2
	65-69
	

	C-
	1,67
	60-64
	

	D+
	1,33
	55-59
	

	D
	1
	50-54
	

	F
	-
	0-49
	"Қанағаттанарлықсыз»
(өтпейтін баға)

	«
	-
	-
	"Пән аяқталмаған "

	W
	-
	-
	"Пәннен бас тарту"

	AW
	-
	-
	""

	AU
	-
	-
	"Пән тыңдалды "

	P/NP (Pass / No Pass)
	-
	65-100/0-64
	"Сыналды/сынақтан өте алмады "


Студенттің семестр барысындағы жұмысын бағалауда келесілер ескеріледі:

-сабақтарға қатысуы;

-практикалық сабақтарда белсенді және  өнімді қатысуы;

-негізгі және қосымша әдебиеттерді игеруі;

-СӨЖ-ді орындауы  ;

-барлық тапсырмаларды өз уақытында тапсыруы

СӨЖ-дің үш тапсырмасынуақытында тапсырмағаны үшін  Төзімді болыңыз. 
AW бағасы қойылады

АКАДЕМИЯЛЫҚ МІНЕЗ-ҚҰЛЫҚ ЖӘНЕ ЭТИКА САЯСАТЫ


Толерантты болыңыз, өзгенің пікірін құрметтеңіз. Қарсы пікіріңізді сыпайыформада тұжырымдаңыз. Көшіру және басқа да адал емес жұмыс түрлері өтпейді. СӨЖ-ді, аралық бақылау, және сөрелік емтиханды тапсыру кезінде сыбырлауға және көшіруге,  бахан тапсыруға  болмайды.. Курстың кез келген мәлімет-дерегін бұрмалап тұтылған  студенсқа адамдардың шешкен тапсырмаларын түсіріп алуға, басқа студент үшін емтит, қортынды баға «F-ті»  алатын болады.

 Көмек: Дербес жұмысты(СӨЖ) орындау, оларды тапсыру және  қорғау, сондай ақ өтілген материалдар және оқылатын курс бойынша басқа да туындайтын сұрақтар бойынша
оқытушыдан оның офис-сағаттары кезінде  консультация алуына болады.
 Кафедра мәжілісінде  қаралған

Хаттама № __  «__» ________ 2011 ж.
Кафедра меңгерушісі,

с.ғ.д.,  профессор                                                     

                      Г.Ө. Насимова

Дәріс оқушы, с.ғ.д.                      



                     С.Ш. Мұсатаев

Дәріс (Д)1. Пәннің мақсат-міндеттерін айқындау. 1.2 Билік әлеуметтік құбылыс ретінде. 1.2.1 “Билік” ұғымының анықтамасы. 1.2.2 Биліктің табиғатын түсіндіруші ғылыми тұжырымдамалар.
Саясаттануда саяси билік теориясы негізгі орын алады. Адамзат тарихында билік ұғымы бір адамның екінші адамға үстемдік етуі, бағындыруы деп түсіндіріліп келді. Ал қазіргі таңда бұл ұғымды жан-жақты зерттейтін кратология ғылымы қалыптасты. Ол саясатпен тығыз байланысты және саясаттың, саяси институттар мен барлык саясат әлемінін мәнін түсініп-білуге мүмкіндік береді. Себебі,саясаттың негізгі мәселесі —билік, ал мазмұны — билік үшін күрес және билікті жүргізу. 
Шығыстың көрнекті ойшылы Ибн-Халдун (1332—1406) адамның баска жан-жануарлардан ерекшелігі — ол билік үшін күреседі деген екен.

Ағылшынның ең ірі фәлсафашыларынын бірі, қоғам кайраткері болған Бертран Рассел (1872-1970) физикада басты ұғым энергия болса, қоғамдық ғылымдарда негізгі ұғым билік болып табылады деп дүрыс айтқан. Ал Американың әйгілі әлеуметтанушысы Талкотт Парсонс (1902-1979) экономикалык жүйеде ақша кандай орын алса, саяси жүйеде билік те соншалықты орын алады деген. Сондықтан бұл курстағы басқа такырыптардың бәрі билікке байланысты келеді.

Саясаттануда билік туралы, биліктің пайда болуымен байланысты қоғамдық қатынастар туралы, биліктің негізі, шығу көзі, қызмет етуі мен зандылығы орталық мәселелер болып табылады. Негізгі мәні ғылым ретіндегі саясаттану болып табылатын саяси мәдениетті биліктің қалыптасуы және қызмет етуінің мәдениеті деп есептеуге болады. Билік туралы мәселені қарастырғанда, ең бастысы оның негізінде жатқан қатынастардың әмбебаптық сипатын ескере кеткеніміз жөн. Әлемде үстемдік құрып тұрған жалпыға бірдей өзара тәуелділік элементтері — тәуелділік, үстемдік және бағынушылық осы қатынастардың өзегі болып табылады. Өзара тәуелділік табиғатта әмбебаптық сипатка ие және онда белгілі бір иерархияны қалыптастырады. Бұл жағдайда біз күн жүйесіндегі планеталардың оның орталық элементі — Күнге тәуелділігіне назар аудара отырып, мәселен Жер планетасына және ондағы өмірге Күннің билігі туралы айта аламыз.
Өзара тәуелділік тірі жәндіктер ассоциаңиясының ішінде басқа мазмұнға ие болады. Болмыстың фундаменталдық сипаттамасы бола отырып және особьтардың тіршілік етуі үшін қажетті сипат ала отырып өзара тәуелділік ассоңиаңиялардың ішінде иерархиялық байланыс жасай отырып, олардың гендік құрылымы мен инстинктінде тұғырланады.
Бұған аралардың ұясы, құмырсқалардың, термиттердің колониясы және басқалар көрнекті мысал бола алады. Мұнда иерархия особьтардың табиғи негізінде, олардың гендерінде болады. Особьтардың күресі, олардың жеке қасиеттері шешуші рөл атқаратын жоғары ұйымдасқан хайуандардың үйіріндегі иерархияның қалыптасуы барынша ашық және мейлінше аз консервативтік сипатқа ие. Адамдар қауымдастығына келер болсақ, үйір, жанұя адам- дардың ең алғашқы ассоциативті топтары болып табылады, олардың ішінде әрекет бірлігін дағдыландыратын және осы қауымдастықтың тұтастығын сақтайтын ұйымдастырушы элемент ретіндегі биліктің қалыптасуы мен қызмет етуінің бастауы жатыр.
Приматтар үйірінде, адамзаттың арғы тектерінің ассоциативті тобында биліктің қалыптасуы және қызмет етуі карапайым психофизиологиялық негіздегі особьтардың шынайы мінез-құлықтарынан келіп шықты, себебі әлеуметтік тұрғыдан алғанда адамзаттың арғы тегінің қауымдастығы гомогенді (гр.сөзі — біртекті) болды, бірақ қауымдастықтың дамуымен гомогендік сипатты социумның гетерогенділігі (гр.сөзі — біртекті емес, эр түрлі бөліктерден құралатын) алмастыра бастады.
Еңбек бөлінісі, айырбастың дамуы адамдар қауымдас- тығының әлеуметтік жіктелуіне алып келді, яғни қажеттіліктерді қанағаттаңдыруда, тұрмыс салтында эр алуандылық, мүліктік теңсіздік қалыптасты, эр түрлі кәсіптер, сословиелер, таптар пайда болды. Адамдар ассоңиациясы этномәдени, өлеуметтік, жыныстық, жас ерекшеліктік, кәсіби және басқа да негіздерге ие бола бастады. Осындай жағдайларда биліктің қалыптасуы мен қызмет етуі, үстемдік ету мен бағынудын әлеуметтік иерархиясының жүзеге асуы, адамдар мүдделерінің түйісу процесінің іске асуы тым күрделене түседі де арнайы білім мен дағдыларды талап ететін ерекше әлеуметтік функция — элитарлық әрекетке айналады.
Бұдан келіп қоғамның саяси мәдениеті пайда болып, дамиды, оны игеру мен қолдану, әлеуметтік құбылыс ретінде биліктің пайда болуы мен қызмет етуі орын алады. Жалпы алғанда биліктің қажеттілігі мен үстемдік ету- бағыну қатынастарының табиғилығы айқын болғанымен, нақты жағдайда субъект-субъектілік катынастар жүйесінде — үстемдік ету мен бағынудың қалыптасуы, қызмет етуі мен дамуы шынайы түрде қандай деген сауал кадр сыртында қала береді. Билік құрудың осы мәдениетінің ерекшеліктерін ашу саясаттанудың ғылым ретіндегі өзгешелігін, оның пәндік мазмұнын көрсетеді. Сондықтан саясаттануды билік туралы ғылым деп қысқаша атауымызға болады. Сонымен, билік дегеніміз не? Бұл ұғымға қатынастағы қызығушылық ерте замандардан басталған. Биліктің өз құпиясы бар. Адамзат өз дамуының өне бойында өзінің ойшыл өкілдерімен оның мәнін ашуға талпынды. Неге адамдар басқа адамдарға бағынады? Т.Джефферсон айтқандай, бір адамдар — арқасында ерімен, ал басқалары — аяқ киімдеріндегі өкше темірлерімен туылмаңды. Бірақ осылай болса да, біреулер билік құрады, ал басқалары осы билікті мойындайды және оған мүлтіксіз бағынады.
Билік құрылымын зерттеушілер бұл ұғымды анықтауда эр түрлі тәсілдерді қолданып, түрлі көзқарастарды ұстанады. Билік — билік құру объектісін басқарудағы ерекше іс-әрекеттерді жүзеге асыратын субъект. Себебі, биліктің әсері қоғамның барлық құрылымдық элементтеріңде бойлай отырып, соларда жүзеге асатындықтан, билік қоғамдық өмірдегі өз көрінісінің көптүрлілігімен сипатталынады. Бұл:

· еріктің, бастаманың, жігердің көрінуі, субъектсубъектілік қатынастардың белсенді элементі;

· мақсатты жасақтау, бағыныштылардың тіршілік әрекеттерінің мәнді аспектілерін бағдарламалау;

· шешімдер қабылдау, оларды жүзеге асыру тетіктерін анықтау;

· жеке мүдделерді түйістіру мен ескеру;

· жалпы мүдделердің жеке мүдделерден басымдығын мойындау және осы басымдықтарды қамтамасыз ету үшін биліктік ықпал ету нормалары мен құралдарын қолдану;

· биліктік ықпал етудің әлеуметтік мәнін мойындаумен байланысты билік субъектісінің ерекше психикалық жағдайы және т.б.

Осы аталған бағалау пікірінің барлығы билік мөніне тереңдей енуге талаптану болып табылады. Әлеуметтік өмірде билік өзін көпаспектілі және көпөлшемді құбылыс ретінде көрсетеді. Билік құрушы субъект өз акцияларында, әрекеттерінде өз "мендігінің" шегінен шығып кетеді. Оған объектіге ықпал етуге ұмтылу, онда өзінің субъектілігін, яғни өзінің өлеуметтік ықпалы мен мәнін жүзеге асыру тән. Бұқаралық санада қалыптасқан жалпы түсінік бойынша билік тәртіп үшін керек, ол — қоғамдағы тәртіпті сақтаудың қаруы, құралы. Бұл формуланың көзге көрініп тұрған карабайырлығына карамастан мұнда билік кэжеттілігін мойындау мен билік құрудың мақсаты көрсетілген.

Биліктің маңызды қырлары:

· адамдарды нақты іс-әрекетке ояту қабілеті, үстемдік етуші субъектілер мүдделері мен мақсаттары негізінде әрекеттер жасату;

· адамдардың билікке тиімсіз іс-әрекеттерінің алдын алу қабілеті;

· нақты күштердің үстемдігін көрінбеген жағдайдың өзінде жүзеге асыру мүмкіндігі;

· тұтастығы, барлық жерде мәжбүрлеу түрінде өмір сүру қабілеті. Мүндай мәжбүрлеу жеке үстемдік ретінде қабылданбайды.

Д.2. Биліктің мәнін анықтау барысында туындаған парадигмалар. 2.1-2.3 Телеологиялық,  бихевиористік, психологиялық, жүйелік, құрылымдық-қызметтік,  реляциондық тәсілдер ауқымындағы биліктің түсіндірмесі. 

Саяси білімдер жүйесінде билік ұғымын анықтаудың әр түрлі тәсілдері бар. Билік әрқашанда жалпыға бірдей үміттену, дәмелену объектісі болған. Ол адамзат пайда болғаннан бері бар дүние. Оның қажеттілігі туралы ертедегі грек ойшылдары айта бастаған. Биліктің қажеттілігі: 1) Адамдардың әр кезде, барлық жағдайда өз құқықтарын қамтамасыз ету үшін.  2) Қоғамдық қатынастардың негізі болып келетін қоғамдық ережелерді бекіту үшін. 3) Қоғамдағы шаруашылық қызметін атқару үшін қажет.

Билік ұғымы саяси ғылыми әдебиеттерде әр түрлі жағынан түсіндіріледі. Билік туралы түсінік күнделікті өмірде ғылыми әдебиетте кеңінен қолданылады. Мысалы, философтар ол туралы қоғамдық биліктің объективті заңдылығы. Социологтар әлеуметтік билік, экономистер шаруашылық билік, саясаттанушылар саяси билік, жаратылыстанушылар табиғатқа деген билік, психологтар адамның өзіне деген билік, ата-аналар отбасы билігі туралы айтады. Сонымен қатар құқық атқарушы және заң биліктері туралы түсініктер да бар.

Қазіргі саяси ғылым әдебиеттерде биліктің 5 анықтамасы кездеседі:

1. Телеологиялық (грекше teleos - мақсат, logos - түсінік, ілім). Телеологиялық тәсіл кез келген құбылыс, процесс өзінің негізі, қозғалтқыш күші ретінде алдын ала белгіленген мақсатты ұстанатынын мойындауды білдіреді. Сондықтан адамдар қауымдастығына бірқалыпты, реттелген даму мен тұтастықты .сақтау мақсат болып табылатындықтан, биліктің қалыптасуы мен қызмет атқаруы осыңан келіп шығады-мыс. Мұндай тәсіл биліктің қажеттілігінің қандай да бір анық аспектісін дәйектегенімен, оның қалыптасуы мен қызмет етуінің жолдары туралы нақты сұраққа жауап бере алмайды. Маңызды элементі билік болып табылатын барлық әлеуметтік процесті тек нәтижеге, мақсатқа телу оның мағынасын және ондағы билік рөлінің мәнін түсінуді тым жұтандатып жібереді. Адамгершілікке жат мағынаға ие "Мақсатқа жетуде кез келген өрекетті қолдануға болады" деген белгілі формула өзінің әдістемелік негізі ретінде билікті түсінудің осындай тәсілін ұстанады.

2. Инструменталдық. Ол билікті түпкілікті өлеуметтік проблемаларды шешетін құрал, аспап ретінде қарастырады. Бұл тәсіл билік құралдарын қолдану қажеттілігін аша отырып, олардың әлеуметтік процестегі мәнін анықтайды. Ол биліктік ықпалдың шынайы актілерін, биліктің ұйымдастыру құрылымдарының сәйкестігін, олардың өкілеттіктерін, түпкілікті әлеуметтік проблемаларды шешу үшін олар қолданатын әдістер мен құралдарды бағалауға, сараптауға мүмкіндік береді. Бірақ инструменталдық тәсілдің негізінде билік әрекетінің тиімділігін анықтау әдістемесін жасау мүмкін болғанымен, оның биліктік іс-әрекеттің -гуманистік аспектілерін толықтай бейнелей алмайтындығын ескеру қажет. Биліктің аса тиімді әлеуметтік құрал екені сөзсіз. Ол үстемдік етуші әлеуметтік күштердің мүдделерін іске асыруға пайдаланатын сословиелік, таптық, этникалық және басқа да құрал болуы мүмкін. Сондықтан биліктің инструменталдылығы оның әлеуметтік маңызын бар мазмұнымен аша алмайды деп айтуға болады.

3. Функционалдық. Әлеуметтік құбылыстарды, оның ішінде билікті де зерттеудің де бірден-бір іргелі тәсілі, өйткені, тек функцияларда ғана мейлінше толық формада биліктің мәні, әлеуметтік ыкдалы мен маңыздылығы, оның іс-әрекетінің өзгешелігі көрініс табады. Билік құру адамдар қауымдастығының тұрақтылығын, олардың мүдделерінің түйісуі мен дамуының мақсаттылығын қамтамасыз ететін маңызды өлеуметтік функция болып табылатындығы сөзсіз. Функционалдық тәсіл билік пен саясаттың ажырамас бірлігінен туындайды. Билік функциялары, ең алдымен саяси тұрғыда болады. Яғни, билік формасының қажеттілігін, билік субъектісінің билік құруға құқығын, билікті жүзеге асыруда белгілі бір ұйымдасқан құрылымдарды, күштерді, құралдарды жөне әдістерді пайдалану заңдылығы мен қажеттілігін негіздейтін саяси идеология жасақталынады.

4. Құрылымдық-функционалдық тәсіл. Бұл тәсіл адамдар қауымдастығының билеуші және бағынышты болып екі құрылымдық элементке бөлінуімен және олардың бір-біріне функционалдық тәуелділігін анықтаумен байланысты. Осы тәсіл билік пен оған бағынушылардың өзара қарым-қатынасын субъект-субъектілік қатынастар ретінде қарастыру арқылы оларға қойылатын әлеуметтік талаптар жүйесін анықтауға мүмкіндік береді. Функционалдық және құрылымдық-функционалдық төсілдер билік пен саясаттың жалпы теориясын жасақтау үшін, билік пен саясаттың адамдар қауымдастығындағы орны мен мәнін анықтау үшін құнды. Бірақ билікті қолдану іс-әрекетін, билік құрудың әлеуметтік-саяси тәжірибесін, оның ситуативтік және субъективтік аспектілерін анықтау мен бағалаудың нақты процесін сараптау үшін бұл тәсілдер жеткіліксіз.

5. Билікті еріктің, жігердің көрінуі ретінде түсіну. Бұл тәсілде биліктік ықпал етудің мақсаттылығы мен қарқындылығына ерекше назар аударылады, әлеуметтік дамудың нақты процесі билік құрушының субъективтік еркінің, жігерінің іске асуының нәтижесі ретінде қарастырылады, және субъект субъектілік катынастардың объективтік негіздері еленбеуі де мүмкін. Методологиялық тұрғыдан алғанда бұл тәсіл волюнтаризмге, субъективизмге, авантюризмге ұрындырады. Билік қаншалықты күшті әрі агрессивті болғанымен, дүниеде барлығы дерлік билікке бағына бермеуі мүмкін.

Бихевиористік анықтама бойынша билік деп басқа адамдардың жүріс-тұрысын, өзін-өзі ұстауын өзгерту мүмкіндігіне негізделген іс-әрекеттің ерекше түрін айтады.

Сонымен қатар, конфликтілік анықтама билікті дау-жанжал жағдайында игілікті бөлуді реттейтін мүмкіндік, шиеленісті шешудің кұралы деп түсіндіреді. 

Біраз ғалымдар билікті кең мағынасында басқаларға тигізілетін жалпы ықпал ретінде карайды. П. Моррис, А. Гидденс сияқтылар, жоғарыдағы көзқараспен келіспей, билікті біреуге немесе бірдеңеге тигізетін жай ғана ықпал, әсер емес, оларды өзгертуге бағытталған іс-әрекет дейді.
Америка саясаттанушылары Г. Лассуэлл мен А. Каплан "Билік және коғам" деген кітабында билікті шешім кабылдауға катысу мүмкіндігі ретінде сипаттайды.

Сонымен, біз билік туралы ғалымдардың арасында ортак пікір, анықтама жок екенін байкадық. Батыстын әлеуметтанушысы Р. Мартин билік махаббат сияқты, күнделікті тілімізде жиі пайдаланылады, іштей сезіледі, бірақ сирек аныкталады деп бекер айтпаған. Оның себебі, француздың саясаттанушысы Ж. К. Шевалье айткандай, адамдарды биліктің жалпы ұғымынын айналасындағы айтыс-тартыстан гөрі нактылы, шын мәніндегі биліктін өзі көбірек ойландырған, магнитше тарткан.

Дегенмен, ғылым болғандыктан аныктама беріледі. Мысалы, "Философиялык энциклопедиялык сөздікте" билік туралы былай делінген: "Сөздің жалпы мағынасында билік өз еркінде жүзеге асыруға кабілетгілік пен мүмкіндік, адамдардын жүріс-тұрысы, іс-әрекетіне қайсы бір амал-әдістер — бедел, құқық күштеу аркылы шешуші ықпал жасау" ("Философский энциклопедический словарь ". М., 1983, 85-бет). Біздінше, билік деп біреудін екіншілерге әмірін жүргізіп, олардың іс-әрекеті, қызметіне ықпал етуін айтады.

Билік адамзат коғамымен бірге пайда болады және оның даму барысында бола бермек. Ол ең алдымен қоғамдық өндірісті ұйымдастыру үшін керек. Онсыз барлық қатысушы адамдарды біртұтас ерікке бағындыру қиын. Билік адамдар арасындағы карым-катынастарды, адамдар, қоғам және мемлекеттік саяси институттар арасындағы қатынастарды реттеуге міндетті. Ол қоғамның тұтастығы мен бірлігін қолдау үшін керек.

Алғашқы қауымдық қоғамда билік қоғамдық сипатта болды. Ол кезде билікті қауым бастығын сайлайтын ру-ру мен тайпалардың барлық мүшелері бірігіп іске асыратын. Әлеуметтік бөлшектену өрістеп, мемлекеттің пайда болуына байланысты ру басшыларының адамгершілік беделі төмендеп, оның орнына аксуйектер билігінің беделі ұлғайды. Биліктің аппараты дүниеге келді, адамдарды еркінен тыс, ыктиярсыз еркіне көндірген мекемелер пайда болды. Олар мемлекет ретінде қоғамнан дараланып, окдіауланып, оның үстінен қарайтын органға айналды. Құлдық қоғамда саясат, саяси билік пайда болды. Сондыктан саяси биліктің пайда болуын казіргі саясаттануда мемлекеттін пайда болуымен байланыстырады.


Әдетге, "билік" деген сөз әртүрлі мағынада қолданылады. Оны ықпал ету бағытына, объектісіне байланысты былай етіп бөледі: ата-аналар билігі, мемлекеттік, экономикалық, саяси, әлеуметгік, құқыктык, әскери, рухани билік және т.т. Бірак биліктің толық мағынасы мемлекеттік-саяси салада ғана айкындалады. Сондыктан саяси билік биліктің ең басты түріне жатады.


Биліктін баска түрлерімен салыстарғанда саяси биліктің мынадай ерекшеліктері бар: оның өктемдік сипаты (ол басқа биліктерден жоғары тұрады, оның шешімдерін қалғандары орындайды), оның бүкіл қоғамның атынан билік жүргізуі, басқарумен кәсіби айналысатын адамдардың ерекше тобының болуы, оның көпшілік адамдардың мүддесін қозғауы, баска мекемелерге карағанда билік органдарының тәуелсіздігі, қоғам өмірінің жұмыс тәртібін белгілеуде жеке-дара құқығы, мемлекет шенберінде ашык күш колдана алуы және т.б.

Аталған тәсілдердің барлығы билік, билік құру ұғымдарымен белгіленетін қоғамдық қатынастардың шынайы мазмұнын жете түсінуге, биліктің көпөлшемділігін, оның мәндік аспектілерін жете түсінудің қиындығын ашуға, билік мәнінің сарапшылар анықтаған тәсілге, позицияға жөне мүддеге тәуелділігін түсіндіруге мүмкіндік береді. Сонымен, билікті адамдар қауымдастығына тұтастықты сақтау үшін оның қурылымдық элементтеріне мақсатты әсерін тигізетін белсенді, жігерлі бастама ретінде, осы қауымдастықтық ішкі және сыртқы өзекті проблемаларын шешуге бағытталған ұйымдастырушы әрекет ретінде де сипаттауға болады. Осы жағдайда өз ықпалының тиімділігін көтеру үшін билік адамзаттың жинақтаған саяси мәдениетін, оның қандай да бір аспектілерін өз жағдайына, өзінің проблемалары мен міндеттеріне сәйкес өзектендіре отыра қолдануы қажет. Сондықтан да билік шынайы өмірде көпнұсқалы болып келеді.

Д.3. Биліктің белгілері, сипаты, қызметі, құрылымы. 3.1 Биліктің сипаттамасы. 3.2 Биліктің психологиялық негіздері. 3.3 Биліктің қызметі.
Жалпы алғанда билік дегеніміз  қоғамдағы тап, әлеуметтік топ, мемлекет, жеке адам т.б.субъектілердің тарапынан өзіндік ерік-жігерді іске асырудағы қабілеттіліктермен пайдалана отырып, адамдардың қызметі мен мінез-құлқына бедел күштеу құралдары арқылы әсер ету деп түсінуге болады.

Қазіргі саяси ғылыми әдебиеттерде кеңінен белгілі Саймон деген американ саясаттанушының билік туралы пікірі таралған. Ол билікті былай деп түсінген «егер «В-ның» мінез- құлқын «А» өз талаптарына бағындыра білсе, онда «В-ның» үстінен «А» билік жүргізеді».

Сонымен, билік барлық ғылыми анықтамаларда адамдардың өз ерік жігерін әр түрлі (бедел, заң, күштеу) әр түрлі құралдары арқылы іске асыру тәсілі мен мүмкіндігі ретінде түсіндіріледі.

Қоғамдық қатынаста биліктің пайда болуы мен жүзеге асырылуына төмендегі бөлшектердің болуы шарт:  1. Кем дегенде билік қатынасының жеке адамда немесе топтан тұратын екі өкілі болуы керек.  2. Билікті жүзеге асыру үшін оған бағынбаған жағдайда жазалау шараларын қолданатындығы жөніндегі басқарушының бұйрығы болуы тиіс. 3. Билікті жүзеге асырушыға билігі жүретін адамдардың бағынуы керек. 4. Бұйрықты берушінің оған құқы бар екендігін айқындайтын қоғамдық ережелердің болуы тиіс. Ол бұл бұйрықтың кімге қатынасты болса, биліктің жүргізушіге бағынуға міндеттілігін айқындауға тиіс.

Сонымен, саяси билік деп қоғамдағы адамдардың, не сол адамдардан құрылатын әр түрлі әлеуметтік және институционалдық субъектілердің іс-әрекетінің бағытына, сипатына және мінез-құлқына экономикалық, идеологиялық т.б.  механизмдер арқылы ықпал ету, қабілет пен мұмкіндік.

Биліктің мәні оның көріністері арқылы белгіленеді - ол: басшылық, үстемдік, бағындыру, бақылау, ұйымдастыру, қадағалау. Осы тұрғыдан алғанда билік-әлеуметтік түрлерді іске асыру құралы да болалады.

Биліктің белгілері: 1) Қоғамдық өмірді реттеушілік монополиялығы; 2) Қоғамға және жеке адамға мәжбүрлеу етудің мүмкіндігі; 3) Үстемдік ықпалының басымдылығы; 4) Билік басқарушылық аппаратының болуы.

Билік күрделі қоғамдық құбылыс. Оның құрылымдық бөлшектері мыналар болып табылады:

1) үстемдік мүдде, 2) осы мүддені танытатын ерік, 3) мүддені іске асыруды қамтамасыз ететін құралдар. Оның өзінің қайнар көздері мен жүзеге асу құралдары бар.

Билік — көп қырлы ұғым. Ол қоғам мүшелерінің арасындағы әлеуметтік-табиғи айырмашылықтарға, субьективті-обьективті қарым-қатынастарға байланысты қалыптасады. Оның мақсаты — қоғамда тұрақтылықты қамтамасыз ету, ал ішкі мән-мазмұны — үстемдік пен бағыныштылықты орнықтыру.Экономикалық, саяси, құқықтық, әскери, рухани және отбасылық билік түрлерінің арасында қоғамдық дамудың ұйытқысы әрі саяси күрестің негізгі нысаны болып саналатын мемлекеттік биліктің маңызы ерекше. Өкіметтің ерік-қалауын топтастыру, айрықша басқару аппаратын иелену, арнаулы органдар дербестігін қамтамасыз етіп, қоғамдық тұрмысты тәртіпке келтіру ісіне дара иелік ету, қоғам мен жеке тұлға қарым-қатынасында мәжбүрлеу мүмкіндігіне жету билікке тән белгілер болып табылады. Субьектінің мақсатына орай биліктің нысанына ықпал ету үшін пайдаланылатын құралдардың барлығы “билік ресурстарын” құрайды. Мысалы, қоғамдық өндіріс пен тұтынымға қажетті материалдық игіліктер, ақша, құнарлы жерлер, пайдалы қазбалар, т.б. — биліктің экономиялық ресурсы, ал әлеуметтік, әскери, т.с.с. ресурстарды туындатушы әмбебап қор саналатын адамзат баласы демографиялық ресурс ретінде бағаланады.

Саяси биліктің өз ерекшеліктері бар. Біріншіден - ол адамдардың үлкен тобының мүддесін қорғайды, ол топтың қоғам экономикасындағы рөлі басым болады да, қоғам сол топ мүддесі тұрғысынан басқарылады. Екіншіден - қоғамдағы басшылық көбінесе сол топ өкілдерінің қатысуымен мемлекет арқылы, қоғамдық-саяси ұйымдар мен саяси көсемдер арқылы жүргізіледі. Үшіншіден - саяси биліктің арнайы басқару ісімен шұғылданатын ерекше кәсіби топтардың болуы.

Саяси биліктің қасиеттерінің бірі - оның ең жоғарғы, басты айқындаушы, шешуші күш ретіндегі ықпалы. Екінші қасиет- биліктің иерархиялық сипат алуы. Келесі қасиет- үстемдікті шоғырландыруға және монополизациялауға ұмтылу.

Саяси билік қоғамда көбінесе мемлекеттік билік арқылы жүзеге асады. Мемлекеттік билік саяси биліктің бір түрі. Оның ерекшеліктері: 1) Ол белгілі бір территориясында ерекше аппарат арқылы жүргізілетін билік.  2) Мемлекеттік билік өзінің күштеу аппаратына сүйенеді. 3) Мемлекеттік билік монополиялық сипат алады.
Биліктің функциялары.
Ұйымдастырушылық функциясы. Билік адамдар қауымдастығын белгілі бір тұтастыққа ұйымдастырады.Ол осы қауымдастық өзінің тіршілік әрекетін іске асыратын әлеуметтік кеңістікті қалыптастырып, қауымдастық агенттері арасындағы әлеуметтік қатынастардың дамуы мен олардың қажеттіліктерінің қанағаттануына қолғабыс етеді.

Идеологиялық функция. Адамдардың тіршілік етуі саналы процесс болғандықтан, билік бірігіп тіршілік етудің керек екенін және қауымдастықта тәртіпті сақтаудың, оның тіршілік әрекетінің перспективаларын айқындаудың мәнін теориялық тұрғыда негіздейді. Адамдар қауымдастығында іргелілігі мен қажеттілігіне орай билік бағалайтын саяси құндылықтар бар.

Мәжбүрлеу көндіру функциясы. Биліктің бұл функциясы «агрессивтілігімен» сипатталынады, ол мақсатты және бағынушыдан белгілі бір реакцияны талап етеді, өзінің еркін таңа отырып, шектеулер қою арқылы оның жүріс-тұрысын нормалайды. Мәжбүрлеу көндіру үшін билік жазалау, сондай-ақ марапаттау сияқты ықпал ету құралдарын пайдаланады. 

Келісім функциясы. Бұл функция биліктің маңызды функцияларының бірі. Билік төреші рөлін орындай отырып, дербес орган ретінде субъект-субъектілік қатынастар жүйесінде әрекет етеді.

Басқару функциясы. Бұл функция біріктіруші сипатқа ие. Ол белгілі бір дәрежеде жоғарыда саталып өткен функциялардың барлығын қамтығанымен, олардың бірде-біреуіне жатпайды. Олар тұтастай басқару процесінің сәттері, тараптары ретінде байқалады. Билік - басқарудың өзегі, басқару жауапкершілігін көрсететін оның белсенді әрі әрекетшіл бастамасы.
Д.4 Биліктің негіздері мен ресурстары. 4.1 Биліктің құрылымы. 4.2 Биліктің негіздері мен ресурстары. 4.3 Билік етудің әдіс-тәсілдері.  
Билік мынандай қайнар көздерге негізделеді - күш, байлық, статус, ұйым, білім мен ақпарат.

Саяси биліктің қоғамда жүзеге асуында әр түрлі құралдарды қамтамасыз етіп, пайдаланады. Ғылыми әдебиеттерде олар биліктің ресурстары деп аталады. Биліктің ресурстарын жалпы мынандай түрлерге бөлуге болады:

- экономикалық (материалдық қажеттіліктер)

- әлеуметтік (статусты өзгертуге арналған құралдар)

- күш ресурстары (әскер, қару жарақ, полиция)
- ақпараттық (білім және ақпараттық құралдар)
- демографиалық (адам- ең негізгі әләуметтік құрал).
Осы рессурстардың ішінде қазіргі уақытта Э.Тоффлердің пікірінше білім мен ақпараттық құралдар билік ресурстарының әлемде ерекше маңызға ие бола бастады.
Саяси билік ресурстары - субъекті мақсатына сәйкес билік объектісіне ықпал етуді қамтамасыз ететін барлық құралдар. Олар: экономикалық, әлеуметтік, ақпараттық, күштеу, демографиялық.

Экономикалық - қоғамдық және жеке өндіріске және пайдалануға қажетті материалдық құндылықтар, ақша, пайдалы қазбалар, техника, т.б.
Әлеуметтік - әлеуметтік құрылымдағы орынды, әлеуметтік мәртебені жоғарылату немесе төмендету қабілеттілігі.
Ақпараттық - білім мен ақпарат, сонымен бірге оларды алу және тарату: ғылым және білім институттары, БАҚ, т.б.
Күштеу - бүл қару, күшті қолдану аппараты, осы мақсатта арнайы дайындалған адамдар тобы. Мемлекетте оның ядросын әскер, полиция, қауіпсіздік органдары, сот, прокуратура құрайды.
Демографиялық - адамның өзі басқа ресурстарды құрушы әмбебап ресурс ретінде қызмет етеді.

Биліктің негізгі міндеті — қоғамды басқарудың стратегиясын айқындап, дамудың негізгі бағыттары бойынша нақты шаралар қолдану, әлеуметтік процестерді шұғыл басқарып, дамудың орнықтылығы мен сындарлылығының маңызды өлшемдеріне бақылау орнату, ал ең басты принципі — оның заңдылығы (легитимділігі). Билік әлеуметтік құрылымның ең күрделі әлеуметтік және саяси қарым-қатынастарын қамтитын қоғамдық, ұжымдар мен олардың арасындағы қарым-қатынастарды қамтитын көпшілік немесе қауымдық және жеке адамдық, шағын топтық деңгейлерінде салтанат құрып, қызмет атқарады. Саясаттану ілімінде биліктің пайда болып, жүзеге асуының әр қилы пішімі зерделенеді.
Ол басқару пішіміне орай — монархиялық(абсолюттік және конституциялық), республикалық (президенттік және парламенттік);
мемлекет құрылысының пішіміне орай - унитарлық, федеративтік, конфедеративтік;
саяси режиміне орай - тоталитарлық, авторитарлық және демократиялық; 
саяси ағымына орай консервативтік, неоконсервативтік, либералдық, неолибералдық, социал-демократиялық болуы мүмкін. 
Билікті заң шығарушы, атқарушы және сот қызметі тармақтарына бөлу жаңа дәуірдің үлкен теориялық жаңалығы болды. Олардың арасында тежеу мен тепе-теңдік жүйесінің болуы, яғни дербес билік тармақтарының өзара үйлесімділігін сақтау, олардың заңға бағынуын қамтамасыз ету принципі демократиялық, азаматтық қоғам орнатып, құқықтық мемлекет құруға берік негіз қалайды.
Биліктің объектісі және субъектісі.
Билік құрылымы дегеніміз оның  құрамы мен қозғаушы күші:  биліктің субъектісі, объектісі, құралдары (ресурстары) мен  белгіленген мақсатқа жету үшін осының барлығын қозғалысқа келтіруші үрдістер. 

Әлеуметтік немесе ұлттық қауымдастықта таптар, жеке адам немесе топтар, мемлекет, үкімет және басқалар саяси биліктің субъектісі б. т. 

Биліктің объектілері – жеке адамдар, олардың бірлестіктері, топтар мен қауымдастықтар, таптар, қоғам, яғни жоғарыда тұрған саяси субъектінің іс-әрекеті бағытталатын адамдар мен органдар. 

Билік  қатынасының мәні мынада – субъект нұсқау береді де объектіге билікті орындауды міндеттейді, яғни бағынуды талап етеді. 

Саяси билікке тән сипат – ол егемендікке ие болу. Ол әр түрлі саяси бағыт ұстанған субъектілер арасында  бөлініске түсуі мүмкін емес. Егер елде партиялық парламент пен коалициялық (үкімет) жұмыс жасайтын болса, онда билік келісім, ымырласу негізінде жүзеге асырылады. Алайда  олар бұл ретте бір ғана  бағыт ұстануы керек. Екінші бір сипаты – оның заңға сәйкестігі (заңдылығы) болуы шарт.  Адамның ниет – пиғылының заңға қажет. Билік жариялы және заңға сәйкес болуы керек – сонда бұл  тұғыры берік билік бола алады; билік жариялы болғанымен, бірақ заңға сәйкес келмесе – онда бұл солқылдақ билік болғаны. Заңда билік әділ билік болып сипатталады. Халық қолданып отырған тәртіпке сенеді. Жария биліктің дағдарысқа ұшырайтын кездері де  кездеседі, алайда ол әлеуметтік жүйе ауысқан  кезде  пайда болады. Өткен  жүзжылдықтың 80-90 жылдарында КСРО мен Европаның бірқатар елдеріндегі ықпалды топтар өздерінің үкіметеріне сенімсіздік білдірді және оны қолдаудан бас тартты. Осы елдердің саяси режимдері заңды, мемлекеттік басқаруды өзгертуге, экономиканы қайта құруға дәрменсіз екендіктерін байқатты. Коммунистік саяси режимдер күйреді. 

Билікті жүзеге асыру әдістері.

Билікті жүзеге асыру жолдары әр түрлі болып келеді. Дәстүрлі биліктің тәсілдері – сендіру мен мәжбүрлеу болып табылады. Адамзат дамуының тарихында бұл екі әдіс алма кезек қолданылып келеді. Сендіру адамның ерік-жігері мен санасына идеологиялық құралдар арқылы белсенді ықпал ету арқылы жүзеге асады. Сонымен қатар әлеуметтік, психологиялық құралдар да барынша қолданылады. 
Қазіргі таңда моральдық тұрғыдан ықпал ету, материалдық ынталандыру арқылы мемлекеттік органдар адамдардың жеке мүдделеріне ықпал етіп, нәтижесінде оларды биліктің еркіне бағындырады. билік әдістері - саяси билікті жүзеге асыру құралдары мен түрлері. Құқық, бедел, сендіру, дәстүр, алдап-арбау, зорлау, күштеу арқылы жүзеге асырылады
Платонның идеальды мемлекет жөніндегі көзқарасы.   

Платон көне Греция саяси ойының танымал өкілдерінің бірі, б.э.д. 427-347 ж.ж. аралығында өмір сүрген. Сократтың шәкірті. Оның «Апология Сократа», «Пратогор», «Критон» атты еңбектері Сократ ықпалымен жазылған. Жалпы Плотон шығармашылығын екі кезеңге бөлуімізге болады. Бірі Сократ ықпалындағы кезең, екіншісі өзіндік даму кезеңі. Бірінші кезеңінде рационализм тән болса, екінші кезеңде жазылған «Государство», «Политик», «Софист», «Парменид»  шығармалары идеялар басымдығына негізделген. Платон мемлекетті басқару түрлерін заңды және заңсыз деп те жіктеген.

	№
	Заңды басқару түрі
	Заңсыз басқару түрі

	1
	Монархия патша билігі
	Тирония

	2
	Аристократиялық басқару
	Олигархия

	3
	Демократия
	Демократия


Платон пікірі бойынша «Идеалдық қоғамның» негізгі принципі – қоғамның әр алуан топтар арасындағы еңбектің үшке бөлінуі: басшы-философтар, жауынгерлер және өндіру саласындағы жұмыскерлер. Оның ойынша, осы аталған топтардың әрқайсысы өз жұмысымен айналысуы керек, басқаша айтқанда, басқа жұмысқа араласпай, өз саласында еңбек етуі қажет, тек осылай ғана полистің жалпы қажеттілігін қамтамасыз ету мүмкін.

2. Аристотельдің билік жөніндегі көзқарасы.
Аристотель б.з.д. 384-322 жж. аралығында өмір сүрген көрнекті грек ойшылы. Аристотельдің шығармалары: «Политика», «Афинская политика», «Этика» және т.б. Аристотель саясат туралы ғылымды жан-жақты қалыптастыруға ұмтылды. Аристотель мемлекетті басқаруды бірнеше түрлерге жіктеген. Мемлекетті басқарушылар санына байланысты: 

	№
	Басқарушылар саны
	Мемлекетті басқару түрі

	1
	Бір адамның басқаруы
	Монархия

	2
	Азшылықтың басқаруы
	Аристократия

	3
	Көпшіліктің басқаруы
	Демократия


Аристотель мемлекетті басқарудың ең жақсы түрі – полития деп есептеген. 

	№
	Мемлекетті басқарудың дұрыс түрлері
	Мемлекетті басқарудың дұрыс емес түрлері

	1
	Монархия 
	Тирония

	2
	Аристократия 
	Олигархия

	3
	Полития
	Демократия


Аристотель саяси құрылымдардың түрлерінің көптігін, мемлекетті көбінде түрлі бөліктерден құралатын бір бүтін деп түсіндіретін. Біріншіден, ол «заң жөнінде кеңес беретін» органға (халық жиналысы) бостандыққа ие болған азаматтардың қатысуы қажет. Екінші элемент – басқару өкілеттілігін алған үкімет, немесе админстративтік орган. Үшіншісі- әділетті соттау істерін жүргізетін соттаушы органы»
3. Цицеронның биліктің аралас нысанын қолдауы.

Марк Туллий Цицерон (б.з.б. 106-43) өмір сүрді. Оның «Мемлекет туралы», «Заңдар туралы», «Міндеттер туралы» деген еңбектері бар. Ол басқарушылардың санына қарай ол мемлекет басқаруды патшалық билік, аристократия (оптиматтардың билігі) және демократия (халық билігі) етіп үш түрге бөлді. Бұлардың әрқайсысының өзінің жақсы жақтары мен кемшіліктері бар. Мәселен, патша рақымшылдығымен жұртқа ұнайды, бірақ мұнда басқа адамдар заң, шешім қабылдаудан сыртта қалады және бір адамның басшылығы зорлық-зомбылыққа оңай айналып кетуі мүмкін. Оптиматтар (аристократтар) даналығымен бағалы, бірақ олар үстемдік еткенде халық өз еркіндігін пайдалана алмайды, билік ақсүйектердің сұрқия тобының қолында қалуы мүмкін. Демократия болса бостандығымен жағымды бірақ, халықтың толық билігі зиянды зардаптарға, «тобырдың зорлығы мен есалаңдығына» әкеліп соқтыруы мүмкін деді.

Д.5 Саяси және мемлекеттік билік. Саяси билік ұғымы. 6.1 Саяси биліктің қасиеттері. 5.2 Саяси элита элитаның билеуші түрі ретінде 

Билiк - қазақ халқының дәстүрлі санасында “ел басқару”, “өкім ету” сөздерімен мәндес ұғымды білдіреді. Қазіргі құқықтану, саясаттану ілімдерінде де ол “өкімет” атауының синонимі ретінде қолданылып жүр. Мәселен, саясаттану ілімінде билік экономиялық, идеологиялық, ұйымдастырушылық-құқықтық тетіктер арқылы, сондай-ақ, беделдің, дәстүрдің, зорлықтың жәрдемімен адамдардың, әлеуметтік топтар мен жіктердің мінез-құлқына, іс-әрекетіне ықпал етуге қабілетті әлеуметтік қарым-қатынастардың пішімі.
Саяси және мемлекеттік билік

Саяси биліктің мазмұны мемлекеттік биліктен де кеңірек. Саяси билік –

ол мемлекеттік биліктің құрамын қалыптастыратын жүйе. Саяси билікке

жататындар: қоғамда ресми қабылданған саяси топтар, саяси партиялар,

қоғамдық ұйымдар, сайлау жүйелері мен сайлаушылар. Кейбір елдерде

парламентті қалыптастыратын көппартиялық жүйе (Франция, Италия), ал

кейбір елдерде екіпартиялық жүйе (АҚШ, Англия) орныққан.

Саяси билік адамзат тарихында ежелгі заманнан бар. Мысалы, қазақ

даласы тарихындағы ақсақалдар, ақсүйектер, билер кеңесі болса, ал славян

халықтарында X-XIV ғасырларда вече, рада болды. Бұл саяси билік өзі тікелей

билік етпегенмен, әулеттің көптеген өкілдерінің ішінен кім хан, кім князь

болуын ұйғарып отырды. Бұл қазіргі демократия тәртібіндегі саяси партиялар

мен әртүрлі қоғамдық топтарға ұқсайды.

Ал мемлекеттік билік ол саяси биліктің ұйғарған уәкілділігін іске

асыратын жүйе. Сайлаушылар, саяси партиялар президент сайлайды, парламент

қалыптастырады, яғни мемлекеттік биліктің құрамын құрастырады. Осы

мемлекеттік билікке қоғамның барлық мүшелері тегіс бағынады. Ал саяси

билікте ондай өкілеттік болмайды. Мысалы, саяси партия саяси биліктің

құрамында болғанымен саяси партиядан қоғам мүшелері тәуелсіз, партияға

бағынатындар әрбір партияның өз мүшелері ғана.

Саяси биліктің негізгі мақсаты – мемлекеттік билікті қалыптастыру.

Мемлекеттік билік саяси биліктің ең жоғарғы сатысы болып табылады.

Мемлекеттік билік саяси биліктің қолдауынан туындаса, саяси билік қоғамның

мүддесінен туындайды.Саяси билік негізінен қоғамның,халықтың қалауына

байланысты қалыптасатын тарихи үрдіс.Мемлекеттік биліктің заңды болуы

оның легитимдігімен, халықтың мойындауымен анықталады.
Саяси элитаның түсінігі мен қызметі
"Элита" термині француздың "еlite" деген сөзінен шыққан, яғни, сұрыпталған, таңдалған, іріктелген деген мағынаны білдіреді. XVIII ғасырдан бастап ол сөзбен жоғары сапалы товарларды атады. XX ғ. бастап саясаттану мен әлеуметтануда білімі, байлығы, беделі, билігі жоғары адамдардың азғантай әлеуметтік тобын білдіреді.
Тарихи жағынан алғанда адамдарды ел билеуші таңдаулыларға және олардың дегенін істейтін бағыныштыларға бөлу идеясы өте ертеден бастау алады. Мысалы, Конфуций (б.з.б. 551-479) адамдарды асыл азаматтарға (билеуші элитаға) және төменгі (қарапайым) адамдарға бөлді. Платон билеуші-философтарға, әскерлерге, егіншілер мен кәсіпшілерге ажыратты. Алайда элиталық теорияны көзқарастар жүйесі ретінде XX ғ. басында италия ғалымдары Г.Моска, В.Парето, неміс Р.Михельс және т.б. қалыптастырды.
Гаэтано Моска (1854-1941) элита теориясын "Саяси ғылым негіздері" (1896) деген еңбегінде негіздеді. Онда ол қоғам басқарушылар мен басқарылушыларға бөлінеді деді. Оған ұйтқы болатың қасиеттерге әскери ерлікті, байлықты, діни дәрежені (мәртебені) жатқызды. Осы үш касиет, оның ойынша, адамға басқарушылар (элита) қатарына кіруге есік ашады.
"Элита" терминін ғылыми айналымға енгізген Вальфредо Парето (1848-1923). "Жалпыға бірдей социология трактатыңда" (1916) ол "элиталардың айналу" теориясын жасады. Ол бойынша элита билік басына алдыңғы қатарлы идеяны ұсынуының арқасында келеді. Ол идея жүзеге асқанда олардың энергиясы азайып, ізденісі баяулай бастайды. Себебі, олардың орнына жаңа идеямен жаңа элита билік басына келеді. Мұндай алмасу қоғамда әрқашан болмақ. Яғни, дейді олар, бір элита екіншіні алмастырып, жаңарып, қоғамды алға жылжытып отырады.

Роберт Михельс (1876-1936) "Саяси партиялар, Демократияның олигархиялық үрдістері туралы очерк" (1911) деген еңбегінде "олигархияның темірдей заңын" шығарды. Оның ойынша, бұқара халықтың өзін-өзі ұйымдастыруға және басқаруға қабілеті жетпейді. Парламенттік демократия жағдайында кейбіреулер жұртшылықтың қолдауына ие болды. Сөйтіп кәсіби дайындалған адамдардан тұратың басқару аппараты пайда болады. Ол көпшіліктен біртіндеп алшақтайды, қоғамның қарапайым мүшелеріне өздерін қарсы қояды. Соның нәтижесінде билікті өз қолдарынан шығармай, сақтап қалуға тырысатың томаға-тұйық дөңгелек, шеңбер пайда болады. Мұнда ат төбеліндей байлар саяси және экономикалық билікке ие болады. Халықтың егемендігі, билігі дегеннің бәрі бос қиял. "Олигархияның темірдей заңы" осы дейді Р. Михельс.
Д.6. Саяси өкілеттілік ету. 5.1 «Өкілеттілік» ұғымы. 5.2 Өкілетті биліктің ерекшеліктері
Алғашқы өкілетті органдардың пайда болуы.


Алғаш парламент өкілетті билік органы ретінде 13-14 ғғ. Батыс Еуропада қалыптасты. Парламент отаны Англия болып есептелінеді. Ағылшын парламентінің қалыптасуы мемлекеттік орталықтандырудың өсуімен және шаруалар тоқуының өршуімен, ірі феодалдармен ұсақ және орта феодалдар арасындағы тартыс күшеюуімен байланысты өмірге келген.

Парламенттік жүйе: жалпы сипаттама.

Либералдық демократия мен конституциялық монархия да парламенттік жүйе негізінде қызмет жасауда. Бұл жүйелер негізі – парламент пен атқарушы билік арасындағы өзара тәуелділікте. Парламент өз кезегінде өкіметке сену керек, ал кінәлі болып қалған премьерге қатысты жоғары жазалау шарасына сенімсіздік көрсетуге жүгінеді.

Парламент түрлері.

Басым парламенттер мұндай парламенттер атқарушы билікті қалыптастырып және қатаң бақылай отырып ұлттық саяси өмірде жетекшілік роль атқарады. Басым парламенттерге есепсіз заңдар қабылдау тән. Парламенттің бұл түрі тиімсіз, әрі билікті құлдыратады.

Автономды парламенттер мұндай парламенттер заң шығару процесіне толығымен бақылау жасайды, бірақ атқарушы билікті құлатуға өкілеттілігі жоқ.
Шектеулі автономиялық парламенттер: өкімет пен оппазиция арасындағы бітімгершілік алаңы деуге болады.

Тәуелді парламенттер Франциядағы V республика кезіндегі Ұлттық жиналыс, Кения парламенті. Тәуелді парламент либералды демократия, авторитаризм жағдайында да қызмет жасауы мүмкін. Атқарушы билік парламенттен жоғары. 80 жж. Франциядағы ұлттық жиналыс әлемдегі ең әлсіз парламент болды.
Толығымен тәуелді парламенттер популистік, әскери, эгалитарлық-авторитарлық тәртіптер жағдайында орын алады. 1989 ж. дейінгі КСРО Жоғарғы кеңесі. Мұндай парламенттің өкіметті қалыптастыруы шындыққа жуыспайды. Олар тек тәртіпті заңдастыру мен оның істерін бекіту үшін ғана қажет.
Президенттік жүйенің институционалдық сипаты.

Президенттік басқару жүйесінің негізгі белгілері: 1) мемлекет басшысы президентті бүкілхалықтық сайлау; 2) президент өкімет құрамын анықтайды және оның қызметіне жетекшілік жасайды; 3) заң шығару саласында өкілеттілігінің болуы; 4) президент пен парламенттің билік басында болуы  мерзімінің бір-бірінен тәуелсіз қатаң белгіленуі. Президенттік басқару мемлекет басшысы – президенттің ерекше ролімен сипатталады.

Президенттік-парламенттік жүйе.

Президенттік-парламенттік жүйе белгілері президенттік жүйенің негізгі белгілерімен сәйкес келеді. 1) президентті бүкілхалықтық сайлау; 2) президент өкімет мүшелерін тағайындап, оларды орынынан ала алуы; 3) өкіметтің парламент алдында жауапты болуы; 4) президенттің парламентті тарқата алу құқының болуы. 

Бұнда президент пен парламентке өкіметке қатысты тең билік беріледі.

Премьерлік-президенттік жүйе. 1) президент бүкіхалықпен сайланады; 2) президент бірқатар өкілеттілігінің болуы; 3) президентпен қатар атқарушы билік функцияларын премьер министр мен кабинет атқарады, олар заң шығарушы жиналыс алдында ғана жауапты. 
Премьер-президенттік жүйе премьер министрдің жетекшілік ролін көрсетеді.
Жергілікті өзін-өзі басқару. 
Д.7. Саяси билік ұғымы және оны жүзеге асыру жолдары. 7.1-7.3 Демократиялық, авторитарлық тоталитарлық саяси биліктің ерекшеліктері. 

Демократия деген сөз гректің «демос»-халық, «кратос» - билік деген сөздерінен алынған, яғни халық билігі дегенді білдіреді. Демократиялық саяси режим әлемнің көптеген елдерінде, шамамен 50 елде өмір сүруде. Демократиялық мемлекеттердің көп түрлілігіне қарамастан, олардың ортақ белгілері болады.
Демократияның антикалық теориясы.

Демократиялық мемлекеттің ең бірінші түріне Афины республикасы жатады. Б.э.д. V ғасырда пайда болды. Онда жоғарғы билік ұдайы шақырылып тұратын халық кеңесінің қолында еді. Ол мемлекеттің ішкіжәне сыртқы саясатына байланысты барлық мәселелерді шешетін. Афиналық демократия Периклидің (б.э.д. 490-429) басшылық еткен дәуірде әсіресе гүлденіп өркендеді. 

Б.э.б. 322 жылы афиналық демократия құлап, қала Македонияға тәуелді болып қалды. Афиныда демократиялық басқару түрі сақталып, бірақ халық кеңесі шын мәніндегі биліктен айрылды. Афиныдағы сияқты демократиялық мемлекет Ежелгі Римде де болды.
Демократия идеясы көптеген ойшылдардың – Аристоталь, Н.Макиавелли, Т.Гоббс, Д.Локк, Ш.Монтескье, Ж.Ж.Руссо, Т.Джефферсон, А.Токвильдің және т.б. еңбекетерінен демократия идеясы орын алады.
Жаңа дәуірдегі демократия.

Жаңа дәуірдегі демократияның классикалық теориясы да антикалық идеялардан бастау алды. Оны «Қоғамдық келісім» деген еңбегінде Ж.Ж.Руссо жан-жақты қарастырды. 

Иозеф Шумпетер (1883-1950) ол өзінің атымен аталған демократияның «шумпетерлік» теориясын жасады. Оның ойынша демократия ешқашан халықтың басқару емес, жеке адамдардың халық даусын алу үшін бәсекелік күрес жүреді, ал халық бұл күресте солардың біріне дауыс береді. 

Демократияны тура, плебисцитарлық, өкілдік демократия деп бөледі. Тура демократияда халық маңызды саяси шешімдерді қабылдауда, билік жүргізуде тікелей қатысады. Тура демократияға референдум жатады. (Референдумға маңызды заң шығарушы немесе ішкі және сыртқы мәселені түпкілікті шешу үшін сайлаушылардың көңілін білдіруі жатады.) Тура демократия Франция, Италия елдерінде кеңінен тараған. Италияда ІІ д.ж. соғыстан кейін референдум арқылы монархиялық билік тоқтатылды.

Плебисцитарлық демократияда азаматтардың саяси ықпалы кемиді. Оларға сайлау арқылы заңның жобасын қабылдау немесе қабылдамау құқығы беріледі. Оны әдетте президент, үкімет, партия дайындайды. Мұнда халықтың жобаны дайындауға қатынасу мүмкіндігі өте аз. 

Өкілдік демократияда халықтың еркі депутаттарға және биліктің өкілетті органдарына беріледі. Азаматтар депутаттарды сайлайды, оларға өз мүдделерін қорғауды сеніп тапсырады.

Р.Даль бойынша либералдық демократия белгілері. 1) Лауазымды қызметкерлерді сайлау; 2) Еркін, әділ, жиі өтетін сайлаулар; 3) Өз ойын еркін жеткізу; 4) Балама ақпарат көзінің болуы; 5) Бірлестіктер автономиясы; 6) Жалпы азаматтық құқықты көрсеткен. 
Демократия формасы және демократия моделі түсініктері.

Жоғарыда көрсетілегн белгілерге сай келетін кез-келген саяси жүйені «демократия формалары» дейміз. Ал демократия моделі дегеніміз демократия формаларының негізгі элементтерін, оның негізін құраушы қатынастар құрылымын табуға және оны түсіндіруге бағытталған теориялық конструкциялар.
Демократия формалары: классикалық және либералдық

Демократияның классикалық формасы көне Грецияда қалыптасқан. Бұл халықтың қоғамдық-саяси өмірге тікелей қатысу мүмкіндігі және сайланып отыруы. Ал либералдық демократия тікелей емес, өкілетті демократия. Халықтың рөлі шектеулі және шартты түрде белсенді емес. Бұқара халықты өз өкілдерін сайлайды, бірақ басқаруға тікелей қатыспайды.
Демократия модельдері.
Протективті немесе қорғаушы демократияда егемендік халық қолында болғанымен, ол оны өзінің сайланбалы өкілдеріне артып, тікелей шешім қабылдауға қатыспайды. Өкілдері: Томмас Гоббс, Джон Локк, Шарль Луи Монтескье Дамушы демократия билік халық қолында, ал халық біртұтас бөлінбейді. Өкілдері Жан-Жак Руссо.
Плюралистік демократия бұл демократия міндеті қоғамдағы плюрализмді дамытып, барлық азаматтарға бірігуге, өздерінің мүддесін ашық білдіруге жағдай жасау. Өкілдері: Дэвид Трумен, Роберт Даль.
Репрезентативтік демократия бұнда халық келісімі бойынша таңдаулы топтың /элита/ басқаруы. Ал бұқара халықтың саяси билікке араласуы шектеулі.
Партиципаторлық демократия бұл қатардағы азаматтардың саяси шешімдерді тікелей қабылдаудағы мүмкіндіктерінің кеңейтілуін ұсынады. Өкілдері: Б.Барбер, К.Пэйтмэн.
Демократияландырудың үш толқыны.
Демократиялық процесс толқындары теориясын жасауда және оны талдауда С. Хантингтонның қосқан үлесі зор. 1991 жылы жарияланған "XX ғасырдың соңындағы демократизацияның үшінші толқыны" атты монографиясында ол қазіргі әлемде жүріп жатқан өзгерістерді толықтай көрсетіп, тоталитаризм мен авторитаризмнен демократияға өту жолдары мен алғышарттарын талдады. Бүл еңбекте Хантингтон "демократизация толқындарына" келесідей анықтама береді: "демократизация толқыны дегеніміз - демократиялық емес тәртіптегі елдердің демократиялыққа өту кезеңдері".

Демократизацияның негізгі бағыттары:

· адамдарды қоғам мен мемлекеттің істерін басқаруға тарту;

· жеке тұлғалардың, биліктің өкілетті органдардың, қоғамдық ұйымдар, еңбек ұжымдары мүшелерінін ұсыныстар жасауына мүмкіншілік туғызу, қоғамның өзін-өзі басқаруын дамыту;

· әрбір ұлт пен халықтың еркін дамуы, олардың тең құқылы ынтымақтастығын нығайту;

· заңдылық пен құқықтық тәртіпті тұрақты бекітіп отыру;

· жариялылықтың кеңеюі;

· мемлекеттік және қоғамдық істерді шешудегі қоғамдық пікірді ескеріп отыру: сайлау жүйесін жетілдіру. 
Көптеген елдерде антидемократиялық күштердің үдеп, демократияның жеңіліп, авторитарлық және тоталитарлық тәртіптердің орнағандығы тарихтан белгілі. Тарихтағы бүл кезеңдерді С. Хантингтон "кері қайтқан толқындар" (немесе "демократизация жолынан тайган толқындар - "reverse wave") деп атайды. Демократия тәртібінің орнауы және оның уақытша жеңіліс тапқан кездерін еске ала отырып, тарихи материалдарды талдай келе, С. Хантингтон демократизацияның келесідей толқындарын анықтайды:

· демократизацияның алғашқы ұзақ толқыны 1828-1926 жж.;

· алғашқы кері кету толқыны 1922- 1942 жж.;

· демократизацияның екінші қысқа толқыны - 1943-1962 жж.;

· екінші кері кету толқыны 1958- 1975 жж.;

· демократизацияның үшінші толқыны - 1974 жылдан - бүгінгі күнге дейін.

1970-ші жылдардың аяғында басталып, 1980-ші жылдар бойы жалғасқан Оңтүстік Еуропадан басталған демократизацияның толқыны Латын Америкасы мен Азияға ауысты. 1980-ші жылдардың соңында шынай социализм мен демократиялық қоғамдық-саяси құрылыс дағдарысымен байланысты қазіргі демократизацияның толқыны жаңа кезеңге өтті.

С. Хантингтон әлемдік демократиялық процестің жаһандануы себептерін мынадай факторлармен түсіндіреді:
1. Авторитарлық және тоталитарлық жүйелер легитимділігі дағдарысы;

2. 1960-шы жылдардағы әлемдік экономиканың өсуі және сауаттылықтың артуы;

3. Қалалық орта таптың артуы;

4. 1960-шы жылдардағы католик шіркеуінің доктринасындағы елеулі өзгерістер;

5. Алдыңғы қатарлы әлемдік саяси күштердің ауысуы (АҚШ, КСРО, Еуропалық қауымдастық);

6. Халықаралық байланыстың жаңа құралдармен толығуының тиімді көрсетілуі.

Қазіргі демократиялық толқынды шартты түрде екі мерзімдік кезеңге белуге болады:
· 1974 жылы - 1980-ші жылдардың соңында, Оңтүстік Еуропадан басталып, латын американдық, азиялық, Африка аймағының бір бөлігін қамтыған авторитарлық саяси жүйелерді либерализациялау және демократиялық басқаруға өту процесі.

· 1980 жылыдың соңы - 2000-шы жылдардың басы, "қырғи-қабақ соғыстың" аяқталуы және Орталық және Шығыс Еуропада социалистік тәртіптердің құлауы нәтижесінде демократиялық өтпелі кезең постсоциалистік және үшінші элем елдерін қамтуы. Дәл осы кезде саясаттануда "демократизациялаудыц ғаламдық толқыны" (С. Хантингтон) және "демократияның ғаламдық қайта түлеуі" (Г. О'Доннел, Ф. Шмиттер және т.б.) ұғымдары пайда болды. 
2. Демократиялық режимнен авторитарлық режимге өту процесі.

1920-1930 жылдары демократиялық режимнен авторитарлық режимге өту процесі жүрді.  1910 ж. демократиялық режимге өткен көптеген мемлекеттерден тек Греция ғана 1920 жылы шегінімді басынан өткізді. 1910-1931 жж. демократиялық режимді қабылдаған 17 мемлекеттің ішінен тек төртеуі ғана демократиялық режимді 1920-1930 жж. дейін сақтап тұрды. Германияда 1933 ж. Гитлердің билік басына келуімен, 1938 ж. Австрияда, Чехияда демократия мүлдем жойылды. Грецияда 1936 ж. демократия жойылды. Португалияда әскери төңкерістің нәтижесінде демократия құлап Салазара диктатурасы орнады. 1933 ж. Уругвай авторитарлық режимге ауысты. 

Авторитарлық саяси режим даму негіздері.
Авторитарлық (латын тілінен autoritas – билік, ықпал) режим бұл қоғамның мемлекеттік-саяси құрылымы, оның негізін қандай да бір топтың, бір адамның немесе институттың билікке деген монополиясы құрайды. 

Авторитарлық саяси режим - тарихта кеңінен таралған құбылыс және ол алуан түрлілігімен ерекшеленеді. Қазіргі әлемде авторитарлық режим Азия, Африка, Таяу және Орта Шығыс пен Латын Америкасы елдерінде неғұрлым кеңінен таралған. 

Авторитарлық саяси режимдердің ортақ ерекшеліктері мен белгілері.

Авторитарлық саяси режимдердің ортақ ерекшелікті белгілеріне төмендегілер жатады:

1) Халықтың биліктен шеттетілуі. Бір ғана адам немесе бір топ, не болмаса мемлекеттің бір ғана органы билікті алып жүруші б.т. Бұл харизматикалық көшбасшы, монарх, әскери хунта, диктаторлар, популистік көшбасшылар және т.б. болуы мүмкін. Халық пен билік арасында үлкен алшақтық туындайды. Заңдар тұлғаның мүдделерін емес, мемлекеттің мүдделерін қорғайды.

2) бірыңғай міндетті идеология болмаса да, мемлекеттік идеология басымдық етеді. Авторитарлық көшбасшылар үлкен мақсаттарға жетудегі, мысалы, әлемдегі қайта құрулар сияқты ұмтылыстарға деген өздерінің іс-әрекеттерін дәлелдемейді.

3) биліктің айқын бөлінуі болмайды. Мемлекеттік саясатқа бақылау жасауда парламенттің ролін және сот билігіне атқарушы биліктің ықпалын шектей отырып атқарушы билік және ішінара заң шығарушы билік мемлекет басшысының қолына айтарлықтай шоғырланады.

4) бағынбайтындарды көндіруге мәжбүрлеу үшін қажетті күшке сүйену. Бірақ тоталитаризмдегі сияқты жаппай-қуғын-сүргін мен террорға ұмтылмайды. Ол белсенділігі оң нәтижелерге жеткізіп таңқалдыратындай болса, көпшілікке танымал болу ісін де пайдаланады.

5) саясаттың манаполиялануы. Барлық саяси іс-әрекет саяси биліктің ерекше қызметіне айналады. Барлық саясат субъектіліерінң ымырасыздығына: ашық-агрессияшыл саяси оппазицияға, белсенді күшті саяси  партиялар мен басқа да қоғамдықұйымдарға тыйым салынады.

6) қоғамға толық, жаппай бақылау орнатудан бас тарту. Экономика, мәдениет, дін, жеке бастың өмірі мемлекеттік бақылаудан тысқары қалады.

7) басқарушы элитаның қалыптасуы демократиялық жолмен емес, жоғарыдан тағайындау арқылы жүреді. Авторитарлық көшбасшының айналасындағылар жеке ұнамдылық пен көсемге берілгендік негізінде іріктеледі, ал олардың іскерлік сапасы мен қабілеті ескерілмейді.

Авторитарлық саяси режимдердің жіктелуі.

Типтеуге келетін болсақ әскери-авторитарлық, авторитарлы-теократиялық, самодержавиялық-монархиялық, олигархиялық, революциялық-популистік, авторитарлы-бюрократиялық, секілді негізгі типтерін бөліп көрсетуге болады.

Әскери-авторитарлық режимдер көбіне мемлекеттік төңкерістің нәтижесінде п.б. Әскери диктатураларды орнату, әдетте бұрынғы конституцияның жойылуымен, парламентті таратумен, кез-келген оппазициялық күштерге толық тиым салумен, заң шығарушы және атқарушы биліктің әскери кеңестің қолына шоғырлануымен қатар жүреді.

Авторитарлы-теократиялық режимдер саяси биліктің фанатикалық, дін қызметкерлерінің қолына шоғырлануын білдіреді. Мысалы: Ирандағы Аятолла Хомейни режимін айтуға болады.

Самодержавиялық-монархиялық режимдер өткеннің сарқыншағы түрінде әлемнің қазіргі саяси көрінісінде де сақталған. Бұл елдерде биліктің бөлінуі, саяси бәсекелестік дегендер болмайды, билік шағын адамдар тобының қолына шоғырланған, аристократиялық таптың яғни басқарушы элита идеологиясы үстемдік етеді. Бұлардың қатарына Парсы шығанағы елдері–Сауд Арабиясы, Кувейт, Біріккен Араб Әмірліктері, Катар, Бахрейн, Оман, Непал, Марокко, Иордания және т.б. абсолюттік монархиялары жатады.

Олигархиялық режимдерде экономикалық және саяси билік бірнеше ықпалды отбасыларының қолына жинақталады. Олигархиялық режимдер бюрократия блогының гегомониясы мен компродорлық буржуазияға негізделеді. Компродорлық буржуазия бұл шетел капиталы мен ұлттық нарықтың арасында делдалдықты жүзеге асырған, экономикалық артта қалған, тәуелді елдер буржуазиясының бір бөлігі. Мұндай режимдер Маркос президент болып тұрған кезде Филиппинде (1972-1985), Тунисте, Камерунде және т.б. елдерде өмір сүрді.

Революциялық популистік режимдер халық ұнататын және қызу қолдайтын бір адамның көсемшілік-саяси жетекшілік етуімен ерекшеленеді. Революциялық-популизмнің жарқын мысалына Бразилиядағы Варгос, Египеттегі Насор, Ливиядағы Каддафи режимдері жатады.

Авторитарлы-бюрократиялық реежимдерде маңызды шешімдер қабылдауда басты ролді жоғары мемлекеттік шенеуніктер атқарады. 
Тоталитаризм

«Тоталитаризм» ұғымы латынның «totalis» деген сөзінен шыққан, бүкіл, тұтас, толық дегенді білдіреді. Оны ХХ ғасырдың басында айналымға енгізген итальян фашизмінің идеологы Дж. Джентиле. Бұл түсінік алғаш рет 1925ж. итальян парламентінде айтылды. Итальян фашизмінің жетекшісі Б.Муссолини оны саяси сөз қорына енгізді. Жаңа саяси режим ретінде Б.Муссолини 1932ж. жарық көрген «Фашизм доктринасы» атты еңбегінде тоталитаризмнің мәнін балайша тұжырымдады: «барлығы да мемлекетте, мемлекеттен тыс ештеңе жоқ, мемлекетке ештеңе қарсы емес». Кейінірек бұл ұғымды неміс және американ саясаттанушылары қолдады. Ф.Хайектің «Дорога к рабству» (1944), Х.Арендтың «Истоки тоталитаризма» (1951), К.Фридрихтың «Тоталитаризм» (1954), К.Фридрих пен З.Бзежинскийдің «Тоталитарная диктатура и автократия» (1956), Р.Аронның «Демократия и тоталитаризм» (1958) атты еңбектерінде бұл құбылыстың тұжырымдамалық жағынан жете зерттелуіне қол жеткізілді.

Тоталитаризм -  әрбір азаматтың, қоғам өмірінің барлық саласы мемлекет тарпынан толық бақылауға алынған мемлекеттік – саяси құрылыстың түрі. Онда бір партия, бір идеология үстемдік етеді. Мұндай тәртіпте өндіріс, экономика, БАҚ, білім, мәдениет адамдардың жеке өмірі және т.б. тегіс бақыланады. Азаматтардың, конституциялық ұйымдардың жұмыстарына тыйым салынады, жазалау, қуғын-сүргін күшейеді, террорлық- полициялық бақылау орнайды.

Тоталитарлық жүйенің негізгі белгілері. Тоталитаризм бастаулары.

 Тоталитарлық саяси режимдердің мәнін көрсеттетін ортақ белгілері де бар. 

1. Тоталитарлық санада «билік пен қоғам» проблемасы болмайды: билік пен халық бірыңғай. Бұнда басқа проблемалар көкейтесті болады, билік пен халықтың ішкі жауларға қарсы күресі. Биліктен шынайы қол үзген халық үкімет оның мүдделерін оның өзіне қарағанда толық білдіреді деп сендіреді. Сөйтіп, экономикаға орталықтандырылған бақылау және экономикалық қызметті бюрократиялық басқару жүйесі жасаланады. 

2. Тоталитарлық саяси режимдерге бірпартиялық тән. Харизматикалық-жетекші көсем басқаратын бір ғана басқарушы партия өмір сүреді. 

3. Биліктің бір қолға - автократияға барынша шоғырлануы билікті бөлу принципін жояды. Заң шығарушы, атқарушы билік бір құрылымға шоғырланады, тәуелсіз сот билігі деген мүлдем болмайды.

4. Барлық қоғам өмірінің идеологияландырылуы. Тоталитарлық қоғам халыққа идеологиялық ықпал жасау үшін үлкен күш жұмсайды. Мемлекеттік идеологияны және билік өкілдерін сынауға тыйым салынады.

5. Тоталитаризм ақпаратқа дегенбилік монополиясымен, бұқаралық ақпарат құралдарына толық бақылау жасаумен және баспа қызметіне қатал цензура жасаумен сипатталады. Барлық ақпарат бір жақты бағыттылықта  - өмір сүріп тұрған құрылысты оның жетістіктерін дәріптеу бағытында болады.

6. Қарулы күрес жүргізудің барлық құралдарын қолдануға деген мемлекеттің монополиясы. Әскер, полиция, барлық басқа да күштеу құралдары саяси билік орталығына толығымен бағынышты болады, олар жазалаушы органдар қызметін атқарады.

Д.8. Саяси биліктің принциптері мен механизмдері. 8.1 Саяси биліктің транспаренттілігі, ашықтығы, икемділігі. 8.2 Биліктің мақсатты бағыттылығы, заңдылығы, бірізділігі. 
Саяси тәртіптер түрлерін салыстыру.

Авторитарлық тәртіптер. Авторитарлық тәртіптер қатарына жабық немесе қатыстырмайтын өлшемдер арқылы сипатталатын кез-келген саяси тәртіп жатады.

Дәстүрлі тәртіп – Бұнда билік мұрагерлікпен беріледі, ал кейде күш қолдану арқылы да өзгертіледі.

Бәсекелестік олигархия - ашық, қатыстырмайтын тәртіп. Бәсекелестік олигархия белсенді емес әлеуметтік негізде ұзақ өмір сүреді.  

Авторитарлық-бюрократиялық тәртіп – мұндай тәртіп мәні экономикалық элитаның әр түрлі фракциялары мен басқа әлеуметтік күштер арасында амалдау. Бюрократиялық авторитаризм екі түрде өмір сүреді: әскери және популистік.

Әскери тәртіп – бұл билік тікелей әскерилер қолында немесе олар азаматтық әкімгершіліктің негізін құрайтын авторитарлық басқару түрі.

Популистік тәртіп – халықтың басым көпшілігінің саяси өмірге қатысуға оянуының нәтижесі.

Эгалитарлық-авторитарлық тәртіп – жабық, элитасы тұтас, қатыстырушы. Эгалитаризм экономикалық теңсіздікті жоюға ұмтылатын идеология.

Авторитарлық-инэгалитарлық тәртіп – жабық, элитасы жіктелген, қатыстырушы. Бұл тәртіп меншік қатынастарын түбірімен өзгертуге ұмтылмайды.
Д.9. Саяси биліктің жария және көлеңкелі  формалары. 9.1 Ресми билік. 9.2 Биліктегі «Сұр кардиналдар». 
Д.10. Билік және қысым жасаушы топтар. 

10.1 Қысым жасаушы топтардың саясатқа әсері. 10.2 Лобби және билік 10.3 Сыбайлас жемқорлық
Саясаттағы психологиялық қысым - үкіметтік органдарға, саяси және әлеуметтік құрылымдарға тікелей немесе жанама ықпал ету әдістері мен тәсілдер жиынтығы. Саясаттағы психологиялық қысымның субъектілері формальды немесе формальды емес топтар, ұйымдар, қозғалыстар, т.б. Дж. Магдвик пікірінше, саясаттағы психологиялық қысым субъектілері - "үкімет саясатын, оның негізгі және әкімгершілік аспектілерін әр түрлі ықпал ету түрлерін қолдану арқылы өзгертуге ұмтылатын, әрі үкіметтік билікті қолына алғысы келетін топтар".
Саясаттағы психологиялық қысымның субъектілері тұрақты, белгілі бір құрылымы бар, күтпеген болуы мүмкін. Саясаттағы психологиялық қысымның субъектілері өкілетті және атқарушы билік институттарына ықпал ете алады; олар саяси партиялармен, қоғамдық ұйымдармен, жергілікті билік органдарымен одақтаса немесе күресе алады.

Қандай билікке мүдделі топ болмасын, өз мақсаттарын, мүдделерін саясат арқылы қоғамдық қатынастарға енгізеді. Саясат мүдделі топтардың мақсаттарын іске асырудың ең сенімді және универсалды құралы болып табылады. Ал, ресми мемлекеттік саясат сол елдің алдындағы ең өзекті мақсат, міндеттерді қамтиды. Ресми билік саясатын мемлекет басшысының, патшаның, корольдық, президенттің мемлекет тұтастығын сақтауға, өзінің жеке билігін нығайтуға, ішкі және сыртқы қатынастардағы мәселелердің пайдасына және өз пайдасына шешуге бағытталған мақсатты, міндеті және әрекеті деп бағалауға болады. Демек, саясатта шешуші рөлге мемлекеттік билікті иемденіп отырған мүдделі топ ие.
Билікке қол жеткізген кейбір мүдделі топтар ел халқының ортақ мемлекеттік мүдделеріне қызмет жасамай, ел байлығын, табиғат ресурстарын жеке топтық мүддеге немесе отбасылық клан мүддесіне қызмет етеді. Олай болғанда, басқарушы топ ел халқын алдау, өтірік уәделер беру, жасанды шараларды уағыздау арқылы, қате қоғамдық пікір қалыптастыруға тырысады. Немесе, өз халқына қарсы қорқыту, репрессия саясатын жүргізеді. Мұндай мемлекеттерде қарапайым халық өтірік пен алдаудың, қорқыту мен зорлық-зомбылықтың құрбаны болады.
Демократиялық, құқықтық мемлекетте саясат ел халқының басым бөлігінің мақсат, мүдделеріне сәйкес, мемлекеттің күш-қуатын арттыруға, халықтың материалдық әл-ауқатын жақсарту мақсатында іске асырылады. Мұндай саясатты электорат қолдайды. Халықты өз жағына тарту үшін әр қырлы мүдделері мен позициясы бар мүдделі топтар саяси сфераға өз бағытын жүргізуге ұмтылды. Олардың түпкі мақсаты билікке қол жеткізу, немесе билікті басқа топтармен бөлісу. Осы себепке байланысты, саяси процесс парменентті, үзіліссіз мемлекеттік билікке талас процесі болып табылады. Билікке талас демократиялық елдерде Президент, Парламент сайлаулары кезінде тіптен күшейе түседі.
Саясаттың қызметі, іске асуы тек қоғамды біріктіруші, топтастырушы рөл атқармайды. Саясатта теке-тірес, шиеленіс, конфликтер үнемі орын алып отырады. Басым топтың саясатының өзіне күдік келтірушілер табылады. Саясаттың ерекшелігі оның билікке талас қатынастарымен қат-қабат бірге жүреді. Саясат, билік, мемлекет, басқару құбылыстары бірінен бірі туындап, біріне бірі себеп болып, ұдайы өзара тәуелді байланыстағы қозғалыста жүреді.
Сыбайлас жемқорлық
Осындай жалпықоғамдық жағымсыз құбылыс БҰҰ-ның сыбайлас жемқорлықпен күрес туралы құжатында төмендегідей анықталған: “Сыбайлас жемқорлық - бұл жеке басының мақсатына артықшылықтар алу үшін мемлекеттік билікті теріс пайдалану”. 

Басқаша айтсақ, бұл – мемлекеттік дәрежедегі шенеуніктердің сатқындығы, опасыз жемқорлығы. Атап айтқанда мемлекеттік дәрежедегі, кейде біз ұсақ-түйек қылмыстарды да сыбайлас жемқорлықпен шатастырып, айқайлатып көрсетіп жатамыз. Мәселен, 1000 теңге көлемінде пара алу коррупция ма екен? Ол қатардағы парақорлық емес пе? 

Сыбайлас жемқорлық, біздің елдегі онымен күрес қылмысқа қарсы әрекет ұйымдастырудағы және қылмысты жолмен табылатын капиталды “жуып тазартуға” қарсы қолданылатын мемлекеттік шаралар жүйесінің құрамдас бөлігі болып саналады.

Бұл шаралар бүгінгі таңда кешенді түрде жүргізілуде және оның дәлелі ретінде 1998 жылғы 9 шілдеде қабылданған Қазақстан Республикасының “Сыбайлас жемқорлыққа қарсы күрес туралы” Заңын алуымызға болады. Оны орындаудың біріңғай тетігін жасау, биліктің және қоғамның барлық институттарының күшін үйлестіру үшін сыбайлас жемқорлықпен күрестің мемлекеттік бағдарламасы жасалды, ол Қазақстан Республикасы Президентінің 1998 жылғы 7 желтоқсанындағы Жарлығымен бекітілді.

Бағдарламада сыбайлас жемқорлықпен күрестің құқықтық базасын жетілдіру, алдын ала сақтандыру, сыбайлас жемқорлықпен күрестің тәжірибелік шаралары, құқық қорғайтын органдар мен сот жүйесі қызметінің тиімділігін арттыру сияқты басымдылықтар анықталған.

Д.11. Легитимділік. 11.1 Саяси биліктің легитимділігі ұғымы. 11.2 Билік легитимділігінің жіктелуі. 11.3 Орталық және жергілікті мемлекеттік билік

Саяси биліктің легитимділігі - халықтың келісіміне негізделген әрі заңмен, ережелермен, дәстүрменанықталған билік сапасы. Легитимдік дегеніміз - халықтың үстемдік етіп отырған саяси билікті қолдауы, оның заңдылығы мен шешімдерін растауы.

Демократиялық жағдайда мемлекеттік билік легитимді болуы үшін келесі екі шарт орындалуы қажет:

1) ол халықтың қалауы бойынша қалыптасуы және көпшіліктің еркіне қарай орындалуы керек;

2) мемлекеттік билік конституциялық қағидаларға сәйкес жүзеге асырылуы керек.

Немістің көрнекті ғалымы М. Вебер билік басына келудегі легитимдіктің мінсіз түрлері ретінде үш үлгісін көрсеткен:

1) әдет-ғүрыптық легитимдік. Ол сонау ерте заманнан бастап халықтың санасына сіңген салт-дәстүрге сүйенеді;

2) харизматикалық легитимдік. Мүнда өзінің ерекше батырлығымен, адалдығымен немесе басқа үлгілі қабілет-қасиеттерімен көзге түскен адамды басшы ету;

3) ақыл-парасаттың, құқықтың легитимдігі. Саяси билік қазіргі саяси құрылым орнатқан құқықтық ережелерге, тәртіптің ақыл-ойға сыйымдылығына негізделеді.
Саяси биліктің легальдылығы - басқару түрінің зандық негізі, яғни оның құқықтығының барлық тұрғындармен мойындалуы. Кейбір саяси жүйелерде билік легальды болғанымен, легитимді болмауы мүмкін. Мысалы, отар мемлекеттердегі метрополия билігі. Ал, түрғындардың басым көпшілігінің қолдауымен жүзеге асқан революциялық төңкерістен кейінгі жағдайда билік легитимді, бірақ легальды емес.
Биліктік іс-әрекеттің өзінің мойындалуын сипаттайтын маңызды тұстарының бірі легитимділік туралы мәселе. "Легитимділік" термині (лат. legitimus — заңды) өмір сүріп отырған билікті өзінің бағыныштыларының, сонымен қатар биліктің басқа субъектілерінің занды деп тануын анықтайды. "Легитимділік" терминін тарихи тұрғыда 1830 ж. Франциядағы шілде революциясы кезеңінде пайда болған легитимистер партиясының іс-әрекеттерімен байланыстырады. Олар 1789-1794 жж. революциялар нәтижесінде биліктен аластатылған Франциядағы Бурбондар династиясының идеяларын заңды және қажетті деп танып, оны заңды билік ретінде қайта жаңғыртуды ұсынған еді. Аталмыш ұғым саяси дағдарыстар, биліктік құрылымдардағы түпкілікті өзгерістер, биліктің ауысу жағдайларында және осы жағдайлардағы билік өкілеттіктерін кеңейту қажеттілігі пайда болғанда, олардың зандылық дәрежесі күмән тудырғанда ерекше өткір саяси мәселеге айналады. Яғни билікті тартып алу, оны заңсыз жаулап алу және басып алушының өз еркін тану тенденциясы пайда болады. Кандай билік болмасын өзінің заңды екендігін қорғайды.
"Билік легитимділігі" ұғымын француз революциясы мен оның салдары ерекше өзекті мәселе ретінде қалыптастырғанымен, бұл ұғым қарапайым формада саяси ойлардың бастапқы кезеңдерінде-ақ пайда болған. Адамзат биліктік катынастардың, билік құру мен бағынудың пайда болу кезеңінен бастап неге біреулері билік құрып, үстемдік етеді, ал басқалары — оларға бағынып, қол астында болуы тиіс және билік, оның акциялары бағынушылар үшін қаншалықты қажетті деген сауалдарға жауап іздеумен келеді.
Легитимділік туралы мәселе билік үшін бәсекелестік күресте өте күшті қару болды. Өйткені, биліктің ауысуы, биліктік кұрылымдардағы түпкілікті өзгерістер өздерімен бірге белгілі бір аласапыран мен тәртіпсіздікгі ала келді, осының салдары — ұзақка созылған қанды соғыстарға апарып соқтырғандықтан, қоғамның саяси элитасы биліктің алмастырылуын, билік құрушы субъектілерді заңдастырудың әр түрлі әдістерін, осы процестердің астарында белгілі бір қағидалық негіздердің бар екенін келтіре отырып жасақтады. Бұлмонархиялық режим жағдайында — биліктің мұраға қалатындығы туралы, республикаларда — биліктің сайлануы туралы заң.
Орта ғасырларда Еуропада зайырлы элита мен діндарлар арасында билік үшін бәсекелестік күрес орын алды. Бұл күресте шіркеу ұзақ уақыт бойы зайырлы биліктің легитимділігін тану кұқығын сақтап калды, яғни шіркеудің беделі мемлекеттік биліктің занды екендігін тануда шешуші мәнге ие болды. Легитимация — ең алдымен, осы биліктің қажеттілігін, оның бағыныштылар үшін игілікті екендігін идеологиялық және құқықтық түрғыдан негіздеу. Легитимация тек биліктік құрылымдарға, билік субъектісіне ғана емес, сондай-ақ олардың акцияларына, шешімдеріне, қағидаларына да таралады. Билік легитимациясы биліктік ықпал ету кеңістігіне, оның шегіне, шекарасына байланысты. Осы ассоциативті кеңістіктің ішінде билік қажетті деп танылып, ал оның шешімдері орындалуға міндетті деп саналады.
Билік өзінің ықпал ету кеңістігін игеру үшін биліктік ықпал ету күшіне ие болуы керек. Бұл күш билік құрушы субъектінің билік ресурстарын: адамдарды басқару өнері ретіндегі саясатты; саясаттың нақгылық дәрежесін; күш пен құралдардың қажетті арсеналдарын пайдалана білу кабілеттілігін; әдістердің ыңғайлығы мен тиімділігін және т.б. қаншалықты игергендігіне тәуелді.
Биліктік ыкпал ету кеңістігі бір мезгілде ассоциацияның соңғы ажырамас құрылымдық элементі, оның атомы индивид, бағынушы болып табылатын құрылымданған және ассоциативті кеңістік болып табылады. Демократиялық қоғамда — бұл азаматтық құқықтар мен міндеттерге ие жеке тұлға. Сондықтан да демократиялық қоғамда билік легитимациясы оның құқығын қорғайтын заң шеңберінде жүруі қажет.
Билік легитимациясы — азаматтарға тікелей ықпал ету актісі емес, ол — осы билікті мойындайтын қоғамдық келісім деңгейінде заңды әлеуметтік-саяси ортаны қалыптастыру процесі. Легитимацияның актілері биліктің, оның шешімдері мен іс-әрекетінің маңыздылығы туралы қоғамдық пікірді қалыптастыратын идеологиялық, саяси, құқықгық іс-әрекет болып табылады. Билік легитимділігін тану — бұқаралық сананың феномені, сондықган билікті заңдастыру үшін пайдаланылатын бірқатар идеологиялық қағидалар бар:

1. Биліктің киелілігі. Биліктің, билік құрушы субъектінің қасиетті, киелі екендігі мен оларды мифологияландыру. Билік құрушыларға харизматикалық қасиеттерді таңу.

2. Биліктің халықгық сипаты: (билеуші бізге туыс, ол —біздің арамыздан шыққан, ол біздің қажеттіліктеріміз бен мұңымызды жақсы біледі). Легитимация — биліктің тұрақты, үздіксіз іс-әрекеті, оның өзіне деген қамқорлығы. оппозициялық күштер билікті, оның шешімдері мен акцияларын заңсыз деп тану жолында әрекет етеді.
Оппозиция билік кабылдаған зандардың легитимділігін, билік өкілеттігінің кеңеюіне қол жеткізетін биліктік құрылымдардағы өзгерістерді, олардың Конституцияға сәйкестігін, олардың қажеттілігі мен дер уақыттық шара екендігін жоққа шығарады, билік пен оны қолдаушьиар ұсынған аргументтердің дұрыстығын сынға алады. Легитимация да, делегитимация да — билік пен оппозиция арасындағы бәсекелестікте пайдаланылатын күрестің әлеуметтік формасы. Бірақ мұндай күресіің кандайы болмасын Конституция шеңберінде жүзеге асуы керек. Билікке келгеннен кейін билік құрушы субъект өз әрекетін легитимдендіру үшін әр түрлі формалар мен тәсілдерді іздестіреді. Ол референдумдар өткізіп, өзінің іс-әрекетінде олардың шешіміне сүйенеді, Конституцияға өзгерістер енгізеді, өз өкілеттігінің кеңеюіне қол жеткізуге тырысады, билік құрылымдарын жетілдіреді, заңдар шығарады, өзінің әлеуметтік базасын кеңейту және оппозицияны оқшауландыру, оның әлеуметтік ықпалын әлсірету мақсатында әрқилы әлеуметтік шаралар өткізеді. Оппозиция биліктің өрекетін мұқият бақылап, олардың легитимділігін жокқа шығарады, конституциялық нормалардың, қабылданған зандардың қатаң сақталуын талап етеді. Мұның барлығы қоғамның демократиялық саяси мәдениетінің дамуына септігін тигізеді, нарықтық қатынастар жүйесіне сай келетін қоғамның саяси құрылымын қалыптастырады. Легитимділік туралы мәселенің сыртқы аспектілері де бар. Билік біріктірген ассоциативтік қауымдастық субъект-субъектілік қатынастардың мейлінше кең жүйесінде субъект ретінде көрінуі мүмкін. Оның бұл "сыртқы саяси іс-әрекеті" осы кең жүйеде қабылданған нормаларға сай келуі, басқа субъектілердің мүдделеріне, құқықтарына нұқсан келтірмеуі қажет. Баска ассоциативтік қауымдастықгардың мүдделерін бұзатын билік құрушы субъект, оның әрекеттері, акциялары заңды деп танылмауы да мүмкін.

Д.12. Саяси биліктің легитимділігін жоғалтуы. 

12.1 Биліктің легитимділігін жоғалту себептері. 12.2 Халықтың билік органдарына сенім жоғалтуына ықпал ететін факторлар.

Д.13.  Билік бөлінісі. 13.1 Билік бөліну теориясының негізін салушылар. 13.2 Билік бөлінісі теориясының мәні. 13.3 Өкілдік ету принциптері мен билік бөлінісі. 
 Заң шығарушы билік (парламент) заң шығарумен, оны бекіту өзгерту немесе жоюмен айналысады. Ол заң қабылдайды, салық салуды анықтайды, үкіметті тағайындайды, бюджетті бекітеді, соғыс ашып және армияны қамтамасыз етеді, сауданы реттейді, сотты ұйымдастырады, халықаралық келісімшарттарды қабылдайды, саясаттың маңызды ішкі және сыртқы бағытын айқындайды. Оның жұмысына конституция атынан ерекше органдар (конституциялық қадағалау, конституциялық сот) бақылау жасайды.

Атқарушы билікке үкімет пен әкімшілік жатады. Оларды заң шығарушы өкілдік органдар қалыптастырады. Атқарушы билік заң шығарушы биліктің бақылауында болып, олардың алдында есеп береді. Оның жұмысына заңға негізделіп, заң шеңберінде іс істеуі керек. Сырттай қарағанда ол заң шығарушы билікке тәуелді. Бірақ іс жүзінде ол саяси жүйенің маңызды бөлігіне айналған және қоғамдық өмірде зор рөл атқарады. Үкімет саяси шешімдер қабылдайды (бірақ олар конституция шеңберінде болуы және заңға негізделуі керек). Ал әкімшілік ол шешімдерді жүзеге асырады.

Соттық билік адамдардың құқығын қорғайды, заңды бұрмалаушылықтан сақтайды, парламент не президент қабылдаған заңдардың, конституциялық жарғылардың сәйкестігін анықтайды. Оны халық немесе өкілетті мекемелер қалыптастырады. Ол заң шығарушы немесе атқарушы билікке тәуелсіз. Өз жұмысында тек заңды ғана басшылыққа алады. Егер жоғарғы сот мемлекеттік органның немесе қызмет адамының шешімін  конституцияға қарсы десе, ол шешім толығымен күшін жояды. Соттың маңызды принциптеріне жариялылық, айыпкердің өзін қорғауға және сот үкімін бұздыру туралы шағым арыз беруге құқығы жатады.
Д.14. Легитимділіктің дағдарысқа ұшырауы және оны реттеу. 14.1 Халықтың наразылығын туындатушы жағымсыз факторлар. 14.2 Саяси билікті іштен шайқалтатын себептер.
Бюрократия, оның дамуы мен түрлері.

Бюрократия (француз тілінен bureau - бюро, кеңсе, грек тілінен кратос – билік) – мемлекеттік басқару жүйесіндегі шенеуніктік, әкімгершілік осы жүйені ұстанатын әкімгершілік топ. Бюрократия саясат пен биліктің тұрақты және тиімді қызмет ету қажеттілігінен туындайды. Мемлекеттік маңызы бар шешімдерді дайындаумен оны жүзеге асыруда Бюрократияның жетекші тобы үлкен роль атқарады. Бюрократияның билікке, адамдарға, қоғамға ықпалы ашық немесе жабық түрде болады: 1) ашық бюрократиялық іс-әрекет азаматтардың мәлімет алуға құқығын, бұқаралық ақпарат құралдарының сөз бостандығын өз жұмысының жариялылығымен тиімділігінің кепілі ету; 2) жабық бюрократиялық іс-әрекет - өз қызметінің шеңберінен шығып, ресми мемлекеттік институт атын жамылып, өз мақсат-мүдделерін жүзеге асыруды іс әрекеттің тұрақты дәлеліне айналдыру. 
Д.15. Егеменді Қазақстандағы мемлекеттік билік. 15.1 Қазақстан – президенттік республика. Қазақстанның тұңғыш Президенті Н.Ә. Назарбаев Қазақстанның ұлт көшбасшысы 15.2 Қазақстандағы парламентаризм. 15.3 Қазақстандағы сот билігі. 15.4 Қазақстандағы мемлекеттік жергілікті басқару және жергілікті өзін-өзі басқару
Қазақстан тәуелсіздік алғаннан кейін социалистік мемлекеттік биліктен кейінгі қалыптасу кезеңі басталды. Бұл үрдіс өте ауыр жүрді, қарама-қайшылықтар болды, аса зор шығындарға душар етті. 

Қазақстан Республикасы тәуелсіздіктің алғашқы жылдары басынан көптеген қиыншылықтарды өткергендігін айта келе соған қарамастан еліміздің  бүгінде саяси тұрақтылық орнап, әлеуметтік-экономикалық реформалар өз нәтижесін бергендігін байқаймыз. Тәуелсіздік алғанымызға 20 жыл болды. Экономикамыз ретке келе бастады, ең басты мәселе елімізде тыныштық, халқымыздың бейбіт өмір сүруі, мемлекеттің ішкі және сыртқы саясатының тұрақтылығы осының барлығы бізді қуантарлық жайт. Биылғы жылы Қазақстан Республикасы Еуропадағы Қауіпсіздік және Ынтымақтастық Ұйымына (ЕҚЫҰ) төрағалық ету қызметін қолға алып отыр. ЕҚЫҰ – құрамына 56 қатысушы мемлекет кіретін жалпыеуропалық ұйым. Ұйым қарулануға бақылауды, алдын алу дипломатиясын, сенім мен қауіпсіздік шараларын, адам құқықтарын, сондай-ақ экономикалық және экологиялық қауіпсіздікті қамтамасыз ету сияқты мәселелердің кең ауқымымен айналысады. Әлем қауымдастығы алдындағы жауапкершілігі мол, абыройлы қызметті Елбасымыз Н.Ә.Назарбаев бастаған лауазымды шенеуніктер ойдағыдай атқаратынына сенімдеміз. 

2. Қазақстан Республикасының Президент Институты.

Еліміздің бас құжатында мемлекетті басқару нысаны белгіленді. Мемлекетті басқару нысаны ретінде Қазақстандағы президенттік институтты енгізу посттоталитарлық уақыт пен өтпелі кезеңнің талабына сай келіп, қйыншылықтан шығудың дұрыс жолы болды.  1990 жылы 24 сәуірде тағайындалған бұл саяси институт өзінің даму барысында белгілі эволюциялық жолдан өтті. Қолданыстығы Конституцияның 40-бабында «Қазақстан Республикасының Президенті – мемлекеттің басшысы, мемлекеттің ішкі және сыртқы саясатының негізгі бағыттарын айқындайтын, ел ішінде және халықаралық қатынастарда Қазақстанның атынан өкілдік ететін ең жоғарғы лауазымды тұлға» деп атап көрсетілді.

1990 жылғы 25 қазанда қабылданған «Қазақ ССР Мемлекеттік егемендігі туралы» Декларация тоталитарлық жүйеден босаған қоғамымыздың саяси болмысын айқындаған тұңғыш құжат еді. Ол егемендікті ғана жариялап қойған жоқ, елімізде ізгілікті демократиялық, құқықтық мемлекет құрудың бағытын да белгілеп бергенді. Декларацияда мемлекетіміздің болашағы үшін аса маңызды мәселе дүниежүзілік практика әлдеқашан мойындаған мемлекеттік биліктің заң шығарушы, атқарушы және сот тармақтарына бөлінетіндігі атап көрсетілді. Бұл қағида бір жылдан кейінгі «Қазақ  ССР  Мемлекеттік тәуелсіздігі туралы» Конституциялық заңда құқықтық күшке ие болды да, 1993 жылғы Конституцияда шешімін тапты. 

1995 жылы қабылданған Негізгі Заңда одан әрі тереңдетіліп, жетілдіре түсті. Елімізде демократиялық, зайырлы, құқықтық және әлеуметтік мемлекет орнату мақсаты қойылды.

Қазақстан Республикасы Конституциясың баптарында: Қазақстан Республикасның Парламенті – Заң шығару қызметін жүзеге асыратын Республиканың ең жоғары өкілді органы. Парламент екі палатадан: Сенаттан және Мәжілістен тұрады. Сенаттың он бес депутатын Республика Президенті тағайындайды. 

Мәжіліс конституциялық заңда белгіленген тәртіппен сайланатын жүз жеті депутаттан тұрады. 

Парламент депутаты бір мезгілде екі палатаға бірдей мүше бола алмайды. 

Сенат депутаттарының өкілеттік мерзімі - алты жыл, Мәжіліс депутаттарының өкілеттік мерзімі – бес жыл екендігі атап көрестілген.

Бүгінде Сенат төрағасы – Қайрат Мәми.

Мәжіліс төрағасы – Орал Мұхамеджанов.

Үкімет Қазақстан Республикасының атқарушы билігін жүзеге асырады, атқарушы органдардың жүйесін басқарады және олардың қызметіне басшылық жасайды.

Үкімет алқалы орган болып табылады және өзінің бүкіл қызметінде Республика Президентінің алдында жауапты, ал Конституцияда көзделген жағдайларда Парламент мәжілісінің және Парламенттің алдында жауапты. 

Үкімет мүшелері Парламент палаталарына есеп береді. 

Үкіметтің құзыреті, ұйымдастырылуы мен қызмет тәртібі конституциялық заңмен белгіленеді.

Қазақстан Республикасында сот төрелігін тек сот қана жүзеге асырады. 

Қазақстан Республикасының Жоғарғы Сотының төрағасын және судьяларын жоғарғы сот кепілдемесіне негізделген Республика Президентінің ұсынуымен Сенат сайлайды.

Жергілікті және басқа да соттардың төрағалары мен судьяларын Жоғарғы Сот Кеңесінің кепілдемесі бойынша Республика Президенті қызметке тағайындайды.

Жоғарғы Сот Кеңесі Республика Президенті тағайындайтын Төрағадан және басқа да адамдардан құралады.

Жергілікті өзін-өзі басқару формалары мен түрлері.

Дамыған елдердің басым көпшілігінде жергілікті басқару жүйесінің алуан түрі қалыптасқан. Мұндай жүйелер АҚШ, Канада, Австрия, Германия сияқты федеративтік мемлекеттермен қатар, унитарлы Франция мемлекетінде де қалыптасқан.


Жергілікті өзін-өзі басқару – бұл жергілікті аумақтық бөліністегі тұрғындардың, аумақтық ұжымдар, олардың істерін басқаруға сайланатын органдарының қызметі.


Әлемдік тәжірибеде қалыптасқан жергілікті жерлерде билікті ұйымдастырудың үш жүйесін көрсетуге болады: ағылшын-американдық, германдық және француздық.

Семинар cабақтарында талқылауға арналған дискуссиялық сұрақтардың тақырыптары:

Апта – 1. 

· Биліктің мәні. 

· Билік үстемдік ретінде. 
· Билік түрлерінің сан-алуандығы. 
· Биліктің әлеуметтік маңызы.  
Апта – 2. 

1. Билік қоғамдық құбылыс ретінде.

2. Билікті жүзеге асырудың құралдары.

3. Билік түрлері: саяси, мемлекеттік, экономикалық және т.б.
Апта – З. 

1. Саяси ілімдер тарихындағы билік мәселесі. 
2. Биліктің деңгейлері. 
3. Биліктің белгілері мен қасиеттері. 
4. Биліктің психологиясы. 
5. Биліктің атрибуттары 
Апта – 4. 

1. Билік жүргізу процесс ретінде 
2. Билік ету үдерісі. 
3. Биліктің құрамы. 
4. Биліктің институционалдануы.
Апта – 5. 

1. Биліктегі тежемелік және тепе-теңдік ұстанымы. 
2. Билік жүргізудегі мақсат пен құралдар. 
3. Биліктің қабілеттері 
Апта – 6. 

1. Саяси биліктің әмбебап және ерекше белгілері 
2. Саяси билікке тән жалпы сипаттар. 
3. Саяси билікке ғана тән ерекше белгілер.   
Апта – 7. 

1. Саяси биліктің түрлі деңгейлеріне сайлау.

2. Қоғамның саяси өміріндегі сайлаудың рөлі 

3. Сайлаудың түрлері.

4. Сайлаудың маңызы

Апта – 8. 

1. Билеуші элитаның қалыптасу ерекшеліктері 
2. Саяси элитаның рекрутталуы. 
3. Мансап 
4. Элитаның атрибуттары
Апта – 9. 

1. Саяси билік жүргізу процесі 
2. Саяси билікті жүзеге асыру тәсілдері. 
3. Саяси биліктің деңгейлері.
Апта – 10. 

1.  Саяси биліктің әлеуметтік негізі. 
2. Бағынудың саяси астары. 
3. Саяси биліктің құралдары.  
Апта – 11. 

1. Билікке ықпал етуші факторлар. 

2. Лобби. 

3. Қысым жасау топтары. 

4. Коррупция. 

5. Мафия

Апта – 12. 

1. Биліктің легитимділігінің негізі. 
2. Легитимділіктің қайнар көзі. 
3. Легитимділіктің түрлері
Апта – 13. 

1. Легитимділік. 
2. Легитимділікке қол жеткізу саяси режимнің мақсаты ретінде. 
3. Легитимділіктің негіздері
Апта – 14. 

1. Саяси биліктің механизмдері. 
2. Билік бөлінісі принципі. 
3. Биліктің өкілдік етуі. 
4. Билік қызметіне халықтық бақылау жасау. 
Апта – 15.  

1. Тәуелсіз Қазақстандағы мемлекеттік билік. 
2. Құқықтық мемлекет жағдайындағы президенттік және парламенттік билік 

3. Қазақстандағы билік бөлінісінің ерекшеліктері. 
4. Елбасы айқындаған Қазақстанның ішкі және сыртқы саяси стратегиясы

«Саяси билік құбылысы» пәні бойынша емтиханның
сұрақтары (1 курс қазақ бөлімі 3 кредит, 90 сұрақ)

1. «Саяси билік құбылысы» пәні, оның объектісі мен мақсаты.

2. Билік ұғымының мәні мен мазмұны

3. Биліктің табиғатын түсіндіруші ғылыми тұжырымдамалар

4. Саяси биліктің әдістері мен атқаратын қызметтері.

5. Саяси ғылымдар құрылымындағы билік ұғымының орны. 

6. Ежелгі саяси ойдағы билік мәселесі 

7. Орта ғасырлардағы саяси билікке қатысты идеялар.

8. Биліктің мәнін анықтау барысында туындаған парадигмалар (телеологиялық,  бихевиористік, психологиялық, жүйелік, құрылымдық-қызметтік,  реляциондық тәсілдер ауқымындағы биліктің түсіндірмесі).
9. Билікті жүзеге асырудың құралдары.

10. Билік түрлері: саяси, мемлекеттік, экономикалық және т.б..
1. Жаңа замандағы билік туралы саяси идеялар.

2. Биліктің психологиялық негіздері.
3. ХХ ғасырдағы билік туралы теориялар

4.  Биліктің әлеуметтік маңызы.

5. Билік – қоғамдық құбылыс.

6.  Билік мемлекеттің ішкі және сыртқы саясат мәселелерін ай
қындаушы.

7. Биліктің атрибуттары

8. Биліктің негіздері мен ресурстары
9. Билік жүргізу процесс ретінде 

10. Биліктің институционалдануы.
11.  Саяси билік  – қоғам өміріндегі өнер.

12.  Билік ұғымы, оның анықтамасы мен негізгі белгілері.

13.  Биліктің түрлері. 

14.  Саяси биліктің көздері мен органдары.

15. Саяси биліктің қасиеттері

16. Саяси биліктің легитимділігі, оның мәні мен түрлері.

17. М.Вебер бойынша легитимдіктің үш түрі

18. Макиавеллизм ұғымы

19. Легитимділікке қол жеткізу саяси режимнің мақсаты ретінде

20.  Саяси режим ұғымы, оның мәні.

21. Демократиялық саяси билік.

22.  Антидемократиялық саяси режимдер.

23.  Мемлекетік билік. 

24.  Биліктің құрылымы мен функциялары.

25.  Авторитарлық биліктің ерекшеліктері.

26.  Тоталитаризм биліктің ерекше түрі ретінде. 

27.  Мемлекеттің белгілері мен қызметтері.

28.  Билік үшін күрес. Саяси партия ұғымының қалыптасу эволюциясы, мәні және оның белгілері.

29.  Билік үшін күресетін саяси партияның типтері мен атқаратын қызметтері.

30.  Қазақстан қоғамындағы саяси партиялардың орны және рөлі. Билеуші партия.

31.  Билеуші элита, оның мәні мен классикалық теориялары. 

32. Саяси элитаның жіктелуі мен оның атқаратын қызметтері.

33.  Саяси көшбасшылық ұғымы, оның мәні. 

34.  Биліктегі тежемелік және тепе-теңдік ұстанымы. 

35. Билік жүргізудегі мақсат пен құралдар

36.  Саяси өкілеттілік ету. «Өкілеттілік» ұғымы. 
37. Өкілетті биліктің ерекшеліктері
38. Қазақстан Республикасы – зайырлы, құқықтық, әлеуметтік, демократиялық, унитарлық мемлекет. 

39. Қазақстанда егемендік пен демократияның қалыптасу кезеңдері, проблемалары және қиыншылықтары. 

40. Қазақстан Республикасында плюралистік демократияны қалыптастырудың жолдары.

41. Саяси көшбасшылар, оның мәні мен типтері.

42. Қазіргі Қазақстандағы саяси көшбасшылық институты. 

43. Билікке қысым жасаушы топтар. Қоғамдық ұйымдар мен қозғалыстар ұғымдары.

44.  Лоббизм. Қоғамдық ұйымдар мен қозғалыстар: типтері мен атқаратын қызметтері.

45.  Қазақстан қоғамындағы қоғамдық ұйымдар мен қозғалыстардың орны және рөлі.

46.  Демократияның тарихи формалары.
47.  Саяси биліктің түрлі деңгейлеріне сайлау. 
48. Қоғамның саяси өміріндегі сайлаудың рөлі 

49. Сайлаудың түрлері мен маңызы

50. Саяси биліктің принциптері мен механизмдері. 
51. Саяси биліктің транспаренттілігі, ашықтығы, икемділігі. 
52. Биліктің мақсатты бағыттылығы, заңдылығы, бірізділігі
53. Саяси биліктегі стратегия мен тактика

54. Билеуші элитаның қалыптасу ерекшеліктері 

55. Биліктің халықтан бөгделенуі

56. Саяси элитаның рекрутталуы. 

57. Мансап

58. Саяси биліктің жария және көлеңкелі  формалары. 
59. Ресми билік және биліктегі «Сұр кардиналдар».
60. Саяси биліктің деңгейлері
61. Биліктегі сыбайлас жемқорлық
62. Саяси биліктің әлеуметтік негізі. 
63. Бағынудың саяси психологиялық астары.
64. Орталық және жергілікті мемлекеттік билік
65. Билік бөлінісі ұғымы. 

66. Билік бөліну теориясының негізін салушылар. 

67.  Өкілдік ету принциптері мен билік бөлінісі
68. Легитимділіктің негіздері

69. Легитимділіктің дағдарысқа ұшырауы және оны реттеу. 

70. Халықтың наразылығын туындатушы жағымсыз факторлар. 

71. Саяси билікті іштен шайқалтатын себептер.

72. Саяси биліктің механизмдері.

73. Биліктегі меркантелизм

74. Билік қызметіне халықтық бақылау жасау

75. Егеменді Қазақстандағы мемлекеттік билік. 
76. Қазақстан – президенттік республика. 
77. Қазақстанның тұңғыш Президенті Н.Ә. Назарбаев Қазақстанның ұлт көшбасшысы 

78. Қазақстандағы парламентаризм. 

79. Қазақстандағы сот билігі. 

80. Қазақстандағы мемлекеттік жергілікті басқару және жергілікті өзін-өзі басқару

81. Тәуелсіз Қазақстандағы мемлекеттік билік. 
82. Құқықтық мемлекет жағдайындағы президенттік және парламенттік билік 

83. Қазақстандағы билік бөлінісінің ерекшеліктері. 
84. Елбасы айқындаған Қазақстанның ішкі және сыртқы саяси стратегиясы  

85. Биліктегі валюнтаризм

86. Саяси биліктің басқару түрлері

87. Биліктің объектісі және субъектісі

88. Мемлекеттік билік және азаматтық қоғам

89. Қазақ мемлекеттілігінің тарихындағы билік түрі

90. Қазақстан Республикасының билік құрылымындағы тежеу және қарама-қарсы принцип жүйесі

